
 Общественно-политическая газета 

Ханты-Мансийского автономного округа – Югры 

 

Основана 1 ноября 1957 года

  
20 июня 2019 года

№ 12 (3528)

Хӑнты ясӑӊ
www.khanty-yasang.ru

Тӑм ванӑн хӑнты 
мир ай тохтур нє Раиса 
Васильевна Головина 
(Нёмысова) 50 оӆа йис. 
Ӆўв 25 оӆ мӑр мир 
лекщитум вєр пийн 
ма йиты округ леккар 
хотн рәпитӆ.

Леккар ёх 
мӑӊхӑтӆ пиӆа!

Щи тӑхи кәща нє 
Татьяна Алексеевна Но­
вичкова ӆўв оӆӊӑӆн щи­
ты лупӑс:

– Мўӊ хущева Раиса 
– мєт м рәпатнек, выс­
шей квалификационной 
категория тӑйӆ, лекщит­
ты вєрӆ ма вәӆӆэ. Ван­
кўтӆы мир мӑӆты ар­
сыр кӑсупсэтн кӑсӑӆ. Тӑм 
ванӑн ай тохтурӑт кўтн 
вәӆум округ кӑсупсыйн 
ӆўв кимит тӑхия питӑс. 

Щи тумпи Раиса Ва­
сильевна – сӑмӑӊ нє­
ӊие, ма щирємн, мир 
лекщитты вєрн щимӑщ 
хуятӑт шєӊк мосӆӑт. 
Мос ты пурайн ӆўв пи­
ӆаӆа рәпитум ёха нётӆ. 
Леккар хә лупӆ ки, опе­
рация еӆпийн муӆты 
вєрты мосӆ, ӆўв имухты 
ма па тәса вєрӆ.

Раиса – нявлӑк хӑн­
нєхә, м ӑӊки, хәӆум 
пухӑӆ тумпи шәкащты 
эви єнмӑӆтӑӆ. Няврєм­
ӆаӆ хӑннєхәйт пєӆы сӑ­
мӑӊа вәӆты вәнӆтӑӆ.

Раиса Васильевна, 
ма па нӑӊ пиӆэна рә­
питты ёхӆӑн нӑӊена 
ар хошум ясӑӊ лупӆӑт! 
Еӆӆы ищимӑщ сӑмӑӊ 
нєӊия вәӆа! Нӑӊ хотэнӑн 
хошма па иса ма ат 
вәӆ. Няврэмӆӑн хотӑт 
ӆавӑӆты пӑта ӛр па тӑя! 
Ай тохтур нєӊие, хўв йис 
нәпӑт тумтака вәӆа!

Людмила ГУРЬЕВА

Кимит мўвтєӆ мирхот вәс
Лыпӑт тыӆӑщ 11­мит хӑтӑӆн Ёмвошн «Айкеӆӑт па муй щирн ӆыв 

пиӆэӆа тӑм йиӆуп йисн рәпата вєрӑт мсыева вєрты рӑхӆ» нємпи кимит 
мўвтєӆ мирхот вәс. Щӑта арсыр па хон пєлкӑт эвӑӆт иха юхтум вуӆаӊ 
учёныйт ӑктӑщийӆсӑт. 

Мәш мӑӆты хәйт­нєӊӑт мойӆӑсыйт 
Тӑм ванӑн Ёмвошн «Югра­Классик» нємуп хот 

йитн Югра мўвев мәш мӑӆты хәйт­нєӊӑт, мӑта 
хӑннєхәйт ма рәпитсӑт, ӆыв мӑӊхӑтӆэӆ пӑта 
мойӆӑсыйт. 

Наука вєрӑт тәты хӑн­
нєхуятӑт еӆпийн Югра 
мўвев кәща нє Наталья 
Комарова айкеӆ вєрӑс. 
Ӆўв путӑртӑс, хуты м 
вўща ясӑӊ мосӆ китты 
Юнеско тӑхийн вәӆты 
ёхӆўва, мӑта хуятӑт ун­
тасн ин Югра мўвевн 
тӑмӑщ мўвтєӆ мир вәй­
тантупсэт кашӑӊ оӆ 
вєрты питсыйт. Иӆєм 

оӆ юхӆы Югра мўв дек­
ларация нєпека округев 
правительства кәщайт 
ищиты арсыр йиӆуп 
поступсэт вўсӑт. 

Тӑм йисн, вантэ, сыр­
сыр йиӆуп вєрӑт тыв ӆӑт. 
Мєт сора нумӑс мӑнӆ, 
па щирн ки ин лупты, 
щит нәмӑсты вєр ищи 
кўрумн хӑннєхә ух веӆ­
ма юхӑтӆ. Щит пӑта тӑм 

йисн искусственной ин­
теллект вєр мўӊ нўмпе­
ва нух питӑс. Кашӑӊ вән 
па айшӑк тӑхийн арсыр 
хӑннєхуятӑт ӆӑӊхаӆӑт 
мир вәӆупсы щирӑт еша 
мшӑка па кєна ӆэщӑтты 
щимӑщ нумсӑт унтасн. 
Тәп итәх пурайн щи 
хӑннєхәйн вєрум веӆум 
нумсӑт иса юврая мӑнты 
пит ӆӑт па хӑннєхуятӑт 

сыр­сыр нўша вєрӑта 
па вӑтӆӑт. Вантэ, учёной 
ёх ясӊӑт щирн, хӑннєхә 
и хурасӑӊ вәӆупсы щи­
рӑӆн иса вәӆты ӑн вє­
ритӆ. Тӑм йисн арсыр 
йиӆуп вєрӑт тывӆӑт. 
Щимӑщ вєрӑт мӑт муй 
вевтамӑт, мўӊева щит 
ӆэщӑтты пурайн ищи­
ты тўӊщирӑӊа нәмӑсты 
мосӆ, ӆәӆн муӆты атум 
вєр мўӊ пўӊӆэвн вәӆты 
хуятӑта аӆ вєрӆўв.

Владимир НОСКИН          

Сырыя округев эвӑӆт 
иха ӑктӑщум тох­

турӑт еӆпийн Югра мў вев 
кәща Наталья Ко марова 
мӑӊхӑтӆэӆ пӑта ӆывеӆа 
м вўща ясӑӊ тәс па 
лупӑс: «Тӑм юхи хӑщум 
2018­мит оӆн Югра хущи 
араттєӆн 22 895 няврєм 
сєма питӑс. Щит пӑта 
Россия хон пєлӑк арсыр 
яӊкєм тӑхет кўтн ищиты 
нух питсўв. Мәш мӑӆты 
хӑн нєхуятӑт тўӊщирӑ­
ӊа па ма рәпитты пӑта 
округев ӆуватн тәп мур­
тӑӊ хәйт­нєӊӑт ин сурма 
питӆӑт».

Мосӆ нәмӑӆмӑты, 
муй щирн вән­

ӆата вум хуятӑт тӑм 
йисн ар пєлӑк иса 74­
мит оӆӑт вўш вәнта м­
сыева вәӆты щир тӑй­
ӆӑт. Тӑм оӆ мӑнты мӑр 
округев арсыр пәӆьни­
цаитн тӑӆаӊтєӆн мўӊ 
тохтур ёхӆўв 122879 
мәш вєрӑт тәса нух лек­
щитсӑт. Щи утӑт эвӑӆт 
1200 операция иса йи­
ӆуп щирн ӆэщӑтсыйт. 
Ёмвошн вәӆты окру гев 
леккар хотн мєт оӆӑӊ 
пўш хӑннєхә му хӑӆ ара 
эвӑтсы, нух пўв ӆум мәш­
ӆаӆ йира вўсыйт па щи 

мухӑӆ йиӆпа мӑӆтсы. 
Югра мўвев ӆуватн вәӆты 
хӑннєхуятӑт кашӑӊ пўш 
лупӆӑт, хуты округев 
пәӆьницаитн шєӊк ма 
па вещката тохтурӑт 
рәпитӆӑт па сыр­сыр 
хӑн нєхә мәш вєрӑт иса 
ма лекщитӆӑт.

Тӑмхӑтӆ округев ху­
щи араттєӆн 8494 

хӑннєхә вән тох тура вәӆ, 
щӑӆта ай тох турӑта 21 
809 хәйт­нєӊӑт арсыр 
мәшӑт тўӊматман рә­
питӆӑт. Тәняӆ Югра мўв 
эвӑӆт мәш мӑӆты хәт 
хӑннєхә Россия хон 
пєлӑк ӆуватн  вєрум 
«Мєт ма ӆыв рәпатаеӆ 
ӆэщӑтты хуятӑт» тохтур 
кӑсупсыйн нух питсӑт 
па тынӑӊ мойӆупсэт 
хоӆумсӑт. Россия мўвев 
Минздрав вән кәщайт 
ясӑӊ щирн, Югра хущи 
мєт ма мәш мӑӆты 
щимӑщ хуятӑт вәӆӆӑт, 
щит невролог, педиатр, 
акушер па гинеколог. 
Лабораторной ванӆ­
тупсы щирн мєт оӆӑӊ 
тӑхи Елена Угорелова 
Ёмвош клинической 
пәӆьница хотн рәпитты 
тохтур нє ёша павтӑс.      

Тӑмиты, Наталья Ко­

марова ясӑӊӆаӆ щирн, 
тӑм оӆн тохтурӑт рәпит­
сӑт.

Щӑӆта Югра мўвев 
кәща нє ар оӆ 

мӑр округев мўвн ма 
рәпатаеӆ ӆэщӑтум мәш 
мӑӆты хӑннєхуятӑт ар­
сыр мевӆ посӑтн, нє мӑтн 
муй ишӑкты нєпе кӑтн 
катӆуптӑсӆэ. Щиты ар 
оӆ мӑр вещката, тўӊщи­
рӑ ӊа рәпитум тохту­
рӑт «Отличник здраво­
охранения Российской 
Федерации» мевӆ посн 
мойӆӑсӆэ, щит: Свет­
лана Васильченко (Неф­
теюганской район), 
Свет лана Гордиенко (Ниж­
невартовск), Вла димир 
Киреев (Ок тябрьской 
район), На талья Поло­
женцева (Сәр ханӆ). Щӑӆ­
та па ишӑк ты нєпе кӑн 
Рос сийс кой Федерация 
здра  воохранения Ми­
нистер ства эвӑӆт кат­
ӆуптӑс щи хуятӑта: Ма­
рина Аксёнова (Югорск), 
Валерий Ищен ко (Меги­
он), Светлана Сокол 
(Сәрханӆ). 

Щимӑщ Россия мўв 
здравоохране­

ния Министерства мой­
ӆупсэт пийн Югра мўв 
кәща нє Н. Комарова 
ок ругев правительства 
эвӑӆт вєрум вуӆаӊ по­
сӑт мсыева арсыр мә­
шӑт мӑӆтум хуятӑта 

«Заслуженный работник 
здравоохранения Хан­
ты­Мансийского авто­
номного округа – Юг ры» 
нєм кантӑс, щит Иль­
мир Зиманов (Нягань), 
Нина Чередова (Ёмвош). 
Щи нємӑт ортум юпийн 
ӆўв округ кәща  нє 
эвӑӆт ишӑкты нєпекӑт 
щимӑщ хӑннєхуятӑтӑта 
катӆуптӑс, щит Алексей 
Кушнер (Урай), Оксана 
Пьянкина  (Ёмвош), 
Зуль фия Гайсина (Неф­
теюганск), Татья на Зи­
натулина  (Нефтею­
ганск), Евгений Му рин 
(Нефтеюганск), Оль­
га Френатко (Нефтею­
ганск), Юлия Чуракова 
(Нижневартовск). 

Юхи  хӑщум  щосн 
округев Дума хот кәща 
ӆӑӊкӑр нє Наталья За­
паднова Югра мўвн ма 
рәпитум тохтурӑт ок руг 
дума эвӑӆт ишӑкты нє­
пекӑтн мӑсӆэ, щит Гуль­
нара Белова (Нуви сӑӊ ­ 
хум район), Мария Пер­
шина (Ёмвош), Ната лья 
Сапрыкина (Урай),  Денис 
Кузмичёв (Ёмвош), Артур  
Ларио нов (Ёмвош), Тать­
яна Новичкова (Ёмвош). 

Тӑмиты ма, вещката 
рәпитум Югра мўв ар­
сыр тохтурӑт мӑӊхӑт­
ӆэӆ пӑта мойӆӑсыйт.

Владимир ЕНОВ

Вән кәща путӑр
Ас нопӑтты тыӆӑщ 30­мит хӑтӑӆн Ёмвошн 

«Югра» нємпи телевидение хўват округ кәща 
ими Наталья Комарова мир пиӆа путӑртӑс. Тыв 
оса тӑхетн рәпитты хуятӑт, айкеӆ хӑншты ёх па 
айӆат хӑннєхәйт ӑкумсӑт.

Кәща ими Н. Кома­
рова няӆ щос муӆ­

тас Югра мўвн вәӆты 
ёхн арсыр вєрӑт оӆӑ­
ӊӑн иньщӑсса. Путӑртум 
мӑрӑӆн 58 хӑннєхә ӆыв 
ӆавӑрт суртӆаӆ оӆӑӊӑн 
лупсӑт. Щӑӆта Наталья 
Владимировна интер­
нет хўват «Инстаграм», 
«ВКонтакте», айкеӆ 
хӑншты ёх сайтӑт па 
Ёмвош округ кәща ёх ут 
эвӑӆт иньщӑсты вєрӑта 
июхӆы ясӑӊ тәс. Югра 
мўв губернатор ими 
Наталья Комарова мир 
пиӆа путӑртум вєрӆ иса 
60 щурӑс хуятн вантса. 
Ӆўвеӆа и щурӑс 798 
иньщӑсты ясӑӊ юхтӑс. 
Мєт ар хӑннєхә вәӆ­
ты хот, хот хошмӑӆты, 
кав рум, потум йиӊк, 
нуви тўт мӑты вєрӑт 
оӆӑӊӑн лупсӑт. Щӑӆта 
итәх хуятӑт вәӆупсы 
нўшайт па йиӆуп щирн 
тӑпӑр­нампӑр па хәлєӊ 
йиӊкӑт шошумты оӆӑ­
ӊӑн ай павӑтсӑт. Щи 
тумпи ӆўӊӑн няврємӑт 
рўтьщӑты вєрӑт оӆӑӊӑн 
ясӑӊ мӑнӑс. 

Сўмӑтвошн вәӆты 
ёх иньщӑсӆӑт: хән 

ӆыв вошеӆн тухӆӑӊ хоп 
ӆатты тӑхи ма ӆэщӑт­

ӆа? Июхӆы Югра мўв 
кәща ими Н. Комарова 
лупӑс:

– Ёмвош округн вәӆ­
ты мира мєт щи мосӆ 
тухӆӑӊ хопӑт ӆатыйӆты 
м тӑхет. Вантэ, ар вош 
кўтэӆн ӊхты карты 
ӛш ӑнтәм. Щи кўтн 
хӑннєхәйт рўтьщӑты, 
рәпата вєрӑтн тухӆӑӊ 
хопӑн ӊхӆӑт. Сўмӑтвош 
тухӆӑӊ хопӑт ӆатыйӆты 
тӑхи нєпекӑт щирн ок­
руга мӑты мосӆ. Щирн 
мўӊ щи ут нух ӆэщӑтӆэв. 
Мосӆ лупты, Россия 
мўв ӆуваттыйн Ёмвош 
округн мєт ар тухӆӑӊ хоп 
ӆатыйӆты тӑхи. Вантэ, 
итәх вошӑта тухӆӑӊ хоп 
тумпи па нємуӆты утн 
мӑнты пищ ӑнтәм. Щи 
пӑта вән кєр тыӆӑщ 
1­мит хӑтӆ вўш эвӑӆт 
Югра мўв вошӑт кўтн 
йиӆуп щирн тухӆӑӊ 
хопӑт ӊхты питсӑт. 
Щит Советской вош 
эвӑӆт Урай па Ёмвош 
вәнта. Щӑӆта Ёмвош 
эвӑӆт Нягань воша, Сәр­
ханӆа па Когалым во ша 
пәрӆӑты рӑхӆ. Щӑӆта 
Нижневартовск па Сәр­
ханӆ эвӑӆт Ёмвоша мир 
пакӆӑт тухӆӑӊ хопн 
мӑнты. Щи тумпи ин 

Югра мўв эвӑӆт рӑхӆ 
имухты Самара, Уфа, 
Новосибирск, Крас­
нодар, Санкт­Петербург, 
Пермь вошӑта мӑнты. 
Сыры тәп Москва вош 
мухты ӊхсўв, ин тўӊа 
питӆўв тухӆӑӊ хопн 
пәрӆӑты. 

Щи кўтн Когалым вош 
эвӑӆт айӆат ёх лупсӑт: 
м, ӆәӆн мўӊ эвӑӆтава 
Ёмвоша тухӆӑӊ хоп 
аӆӑӊая ат питӆ ӊхты. 
Июхӆы Югра мўв кәща 
ими Н. Комарова ястӑс: 
«Нәмӑсты питӆўв, муй 
щирн тәса вєрты. Мєт 
вән вєр – щит ӊхты 
мира м ат вәс». 

Еӆӆы, мӑта мўвн 
ӆавӑрт нўша, щи 

район кәща муй па вош 
кәща ясӑӊӑн мийӆясы. 
Щиты Сәрханӆ вошн 
шәкащты няврємӑт хотн 
ӑн тӑрумты вєр оӆӑ­
ӊӑн ясӑӊ вош кәща хә 
Вадим Шувалов тәс. Ӆўв 
ясӊӑӆ эвӑӆт уша йис, 103 

шәкащты эви, пух тӑм 
оӆ суханты вәнта вәӆ­
ты хотн мӑӆыйт.   

Еӆӆы Октябрьской 
мўв Талинка вош 

эвӑӆт ёх ясӑӊ вўсӑт:
– Тӑта амтӑӊ вєр 

тывӑс. Ӆапӑт оӆ мӑр 
пәӆьница хот омӑсса, 
ин еша вәӆман щи тӑ­
хи рәпитты питӆ. Мўӊ 
ӆӑӊхаӆўв уша вєрты, 
хән мир лекщитты тӑхи 
рәпитты оӆӊитӆ? 

Ёмвош округ кәща 
ими Н. Комарова ясӑӊ 
эвӑӆт уша йис, тӑта 
имухты 25 хӑннєхә ямӑӆ­
тыйӆты пакӆӑт. Щи 
тумпи арсыр тохтурӑт 
кәртӑӊ ёх лекщитты 
питӆӑт. Мир ямӑӆтӑты 
хот Талинка вошн сўсн 
рәпитты оӆӊитӆ. 

Югра мўвн вәӆты 
хуятӑт кәщаеӆ 

арсыр вєрӑт оӆӑӊӑн 
иньщӑссэӆ. Итәх хӑннє­
хәйт ям вәӆупсы пӑта 
пәмащипа ясӊӑт луп­
сӑт. Тӑм путӑр эвӑӆт 
уша  йис, Югра мўв 
сєма питты кашӑӊ ай 
няврєм мойӆупсыйн 
мӑты питӆа. Щӑӆта 
Ёмвошн ӆавӑӆӆа, хән 
100 щурӑсмит хӑннєхә 
сєма питӆ. 

Щи тумпи  Ёмвош 
округ кәща имия Н. Ко­
маровая китум ясӊӑт 
щиты ӑн хӑщсӑт. Кашӑӊ 
нўша сурт пиӆа еӆӆы 
кәщайт рәпата тәты 
питӆӑт. 

Ульяна 
МОЛДАНОВА    

Округ кәща нє Н. Комарова пиӆа вәйтантупсы пурайн

Шуши мир вәӆупсы еӆӆы тәты 
щира поступсэт тўӊматты мосӆ

Лыпӑт єнумты тыӆӑщ 7­митн Ёмвошн шуши 
мир йис вәӆупсы, культура, вәнӆтӑты, мир 
мӑӆты па па вєрӑт тәты ёх иха ӑктӑщсӑт, ӆәӆн 
мўӊ мирӆўв пӑта вәӆум поступсэт йиӆпатты 
муй па йиӆуп поступсэт вўты. 

Хутыса няврємӑт рўтьщӑты питӆӑт
Ёмвош округ кәщайт мирхот вәс, щӑта путӑр 

мӑнӑс, муй щирн тӑм ӆўӊӑн няврємӑт рўтьщӑты 
питӆӑт.

Округ кәща ӆӑӊкӑр 
хә Алексей Шипи­

лов вўща вєрӑс: «Шуши 
мирӆўв еӆ вәӆупсы» пос­
тупсэв хўвн вўсўв, ин­
тӑм, мосӑӊ, щив йиӆуп 
вєрӑт оӆӑӊӑн хӑншты 
мосӆ. Щирн шєӊк ӆӑӊ­
хаӆўв, ӆәӆн тӑмхӑтӆ нын 
иха инумӑсн, иёшн ат 
рәпитсӑты».

Ёмвош округ эвӑӆт 
Москва вошн Рос­

сия мўв арсыр мирӑт 
вєрӑт тәты тӑхийн рә­
питты хә Сергей Ти­
мош ков (ӆўв ӑӊкеӆ 
иты хӑнты хә) лупӑс: 
«Вәӆупсы еӆӆы йиӆ. Тӑм 
йисн мўӊ шуши мирӆўв 
ищи пасыра йисӑт, ӆыв 
йиӆуп нўшайт тӑйӆӑт, 
щирн шєӊк мосӆ мўӊ 
пӑтэва вәӆум поступсэт 
йиӆпатты». 

Ӑкмум мир нивӆ пӑ­
сан хонӑӊӑн омӑссӑт 

па нәмӑссӑт, тӑм йисн 
хӑнты, вухаӆь па юрн 
мир пӑта мєт вуӆаӊ тӑм 
нўшайт: йис мўвев­
йиӊкев, рәт мир йис вә­
ӆупсы, ясӑӊ ӆавӑӆман 
тӑйты па еӆӆы тәты, тум­
така вәӆты, ар няврєм 
тӑйты па па вєрӑт.

Мўӊ, айкеӆӑт ӑкӑт­
ты ёх, учёнойт, 

шуши мир айӆат ёх, 
вәнӆтӑты вєрӑт тәты 
хуятӑт пиӆа и пӑсан 
му хӑӆая омӑссўв па 
нә мӑссўв. Мўӊ пӑтэва 
мєт вуӆаӊ, ӆәӆн хӑтӆ 
мӑр няврємӑт тӑйты 
хот эвӑӆт университет 
вәнты шуши мир няв­
рємӑт рәт ясӑӊ ат вәнӆ­
тӑсӑт. Вантэ, интӑм 
мўӊ, «Хӑнты ясӑӊ» па 
«Луима сэрипос» нєм­
пи газетайӊӑнӑн рә­
питты ёх, нәмӑсӆўв, 
хуйтат еӆӆы мўӊ певн 

рәпитты питӆӑт. Щи 
тумпи ин мўӊ пӑтэва 
мєт вуӆаӊ, ӆәӆн шуши 
мир айӆат хуятат тӑм 
йис щўӊкӑтн рәпитты 
ищи ат вәнӆтыйӆсӑт. 
Вантэ, тӑм йисн хуӆы ева 
мирӑт Интернет хуща 
рәпитӆӑт. 

Россия мўвев фин­
но­угорской мирӑт 

кўтэӆн иха рәпитты 
щира Интернет хуща 
мосӆ и портал вєрты.

Юхи хӑщум пурайн 
уша йис, хуты арсыр 
группайт ёх щимӑщ 

вєрӑт оӆӑӊӑн нух хӑнш­
сӑт: айтєӆн хӑнты, ву­
хаӆь, юрн няврємӑт рәт 
ясӊӑта вәнӆтӑты мосӆ; 
вәнт кәртӑт пўӊӑӆн рә­
питты питы вуй вўты 
ёха мўв­йиӊк ӆавӑӆман 
тӑйты; вўт кәртӑтн вәӆ­
ты шуши мир хуща 
ванкўтӆы леккарӑт ат 
юхтыйӆӆӑт па па вєра 
мосты вєрӑт. Щитӑт 
хуӆыева нух хӑншсыйт, 
еӆӆы кәщайт щитӑт 
нух вантӆӑт па мосты 
поступсэт хӑншӆӑт.

Людмила ГУРЬЕВА     

Тӑм ӆўӊӑн 76  209 
эви­пух (тәняӆ 

2018­мит оӆн – 75  869 
няврєм) арсыр мўвӑта 
рўтьщӑты­мӑӆты мӑн­
ӆӑт. Рўтьщӑты вєр ӆэщӑт­
ты пӑта округ бюджет 
вух эвӑӆт 2,3 миллиард 
шойт вух сухуптӑсы. 
Мєт сыры ай тыӆӑщ вух 
вўты семьяйтн єнмӑӆ­
ты няврємӑт, щимӑщ 
41  375 пушӑх, мӑӆты­
рўтьщӑты хотӑта, Питы 
щорса мӑнӆӑт. 

Ёмвош округев ӆу­
ваттыйн 583 мӑӆты 
тӑхи рәпитты питӆ, щи 
эвӑӆт  хӑтӆ мӑр рўтьщӑ­

ты – 478 тӑхи, вошӑт пў­
ӊӑӆн вәӆты хәт мӑӆты 
тӑхи, ӆўӊ мӑр рәпитты 
няӆ лагерь.

Интӑм 510 тӑхи кә­
щайт рўтьщӑты 

щира иса мосты нєпекӑт 
ӆэщӑтсӑт, ӆыв рәпитты 
пӑта рӑхты нєпекӑт ёша 
хоӆумсӑт. Ас нопӑтты 
тыӆӑщ 27­мит хӑтӆӑн 
иса рўтьщӑты тӑхет рә­
питты оӆӊитсӑт.

Округ вәнӆтӑты вєр 
тәты департамент сайт 
хуща нємасыя реестрӑн 
няврємӑт пӑта рўтьщӑ­
ты вєр ӆэщӑтты тӑхет 
хӑншман вәӆӆӑт.

Ёмвош округ эвӑӆт 
22 750 няврєм Рос­

сия хўваттыйн Крым, 
Башкортостан, Татар­
стан, Адыгея, Крас­
нодарской, Ставро­
поль ской, Алтайской, 
Пер мской мўвӑта, Сверд­
ловской, Тюменской, 
Новосибирской, Челя­
бинской, Ростовской 
об ластята, Санкт­Петер­
бург, Москва па па во­
шӑта рўтьщӑты мӑнӆӑт. 

Вәйт ӆор тыӆӑщ  30­
мит хӑтӆ вәнты арсыр 
рўтьщӑты вєрӑт оӆӑӊӑн 
тӑм карты кеӆ хўват 
иньщӑсты рӑхӆ – 8­800­
201­13­23.

Округ вәнӆтӑты вєр 
тәты департамент 

кәща хә Геннадий За­

байкин лупӑс: «Мўӊ де­
партаментэв хуятӑтн 
вәнӆтӑты хӑрӑт ӆэщӑт­
ӆыйт. Щӑта няврємӑт 
пиӆа рәпитты ёх вәнӆ­
тӑты питӆўв, муй щирн 
тӑм йисн әмща рўтьщӑ­
ты хӑрӑт ӆэщӑтты, муй­
сӑр вєрӑта няврємӑт 
әмӑщ вәнӆтӑты».

Щи пийн рўтьщӑты 
вєр ӆэщӑтты тӑхет кўтн 
нємасыя кӑсупсэт оӆ­
ӊитӆыйт. Арта ӆӑты ёх 
уша вєрты пит ӆӑт, муй­
сӑр тӑхет ёх мєт әмӑщ 
рўтьщӑты вєр ӆэщӑт­
сӑт. 

Хӑнты ясӑӊа 
тулмащтӑс Людмила 

ЛОНГОРТОВА

Россия па Ёмвош сєма питум 
хӑтӑӆӊӑн постӑсўв

Лыпӑт єнумты тыӆӑщ 12­митн Россия па 
Ёмвошэв сєма питум хӑтӆӊӑн постӑсўв. Ёмвошэв 
437 оӆа йис. 

Ёмвош кәща хә Мак­
сим Ряшин вўща 

вєрӑс:
– Сєма питум хӑтӆэн 

пиӆа, мўӊ сорни, хура­
мӑӊ Ёмвошэв! Тӑм ванӑн 
округ вуӆаӊ вошевн сот 
щурӑсмит хӑннєхә сєма 
питӑс. Юхи хӑщум яӊ 
оӆ мӑр 30 щурӑс хуята 
Ёмвошев аршӑка йис, 
ин тӑта 98  500 хуят 
вәӆ. Мўӊ м вошева 
Рос сия па тӑхет эвӑӆт 
мир вәӆты па рәпитты 
юхӑтӆӑт. Вән пәмащипа 
нынана, Ёмвошевн вәӆ­
ты па вещката рәпитты 
хуятӑт! Нын рәпатай­
ӆан унтасн мўӊ вошев 
хурамӑӊа йиӆ.

Щи пийн вош кә ща 

хә М. Ряшин Ёмвошн 
ар оӆ вещката рәпитум 
имия Нина Пановая мевӆ 
пос мойӆӑс, щи тум пи 
ӆўв «Ёмвошӑӊ почёт­
ной хӑннєхәя» йис. Во ­
шӑӊ ими Вера Рязано ва 
«За заслуги перед го­
родом Ханты­Мансий­
ска» почётной мевӆ 
пос хоӆумтӑс. Ӆўв 54 оӆ 
«Ёлочка» нєм пи хӑтӆ 
мӑр ай няв рє мӑт тӑйты 
хотн рә питӑс. Щи оӆӑт 
эвӑӆт 38 оӆ щи хот кә­
щая вәс.

Ӛхӑт Ёмвошӑӊ 20 ай­
ӆат хуят вуӆаӊ паспорт 
нєпек ёша хоӆумсӑт.

Борис Лосев парк 
хуща «Ле генды Са­

марово града» нємпи вє­

рӑнтты ёх ар сыр хӑрӑт 
рәпитсӑт. мӑӊхӑтӆ ӆэ­
щӑтты нє Ирина Шиш­
кина (Ём вошӑӊ няврє­
мӑт па айӆат ёх арсыр 
вєрӑта вәнӆтӑты тӑхи 
кәща нє) лупӑс:

– Аӆӑӊсахат мӑӊхӑт­
ӆа тӑхет ӆэ щӑтты тыв 
юхӑтсўв. Борис Лосев 
нємпи парк ху ща 35 
палатка омӑссўв. Ар сыр 
вєрӑта вәнӆтӑты «Ӆы­
ӆӑӊ союм» нємпи хот 
ёх ищи няврємӑт пи­
ӆа юхӑтсӑт. Ӆыв ипуӆяӊ 
арсыр хурамӑӊ пурмӑсӑт 
аӆьӆӑт, щи тумпи якты­
ариты хот ванӆтӑты 
питӆӑт. Ёмвошӑӊ «Югра 
ӆыӆӊуптӑты» тӑхи ёх 
ищи вєрӑнтты кӑтӊӑн 
Ульяна Шульгина па 
Галина Шиянова вох­
сӑт. Ӆын тӑмхӑтӆ арсыр 
хурамӑӊ рнасӑт, тўр­

лопсӑт, тывум вейт па 
па утӑт тыныӆӑт.

Интӑм арсыр Россия 
па па хон пєлӑк мўвӑт 
14 мир диаспора ёх тыв 
юхӑтсӑт, ӆыв вєрум пур­
мӑсӆаӆ аӆьӆӑт, миреӆ 
єпӆӑӊ ӆєтутӑт тәсӑт, 
ариты­якты питӆӑт. 

Тӑӆаӊ хӑтӆ мӑр мўӊ 
хущева 50­кєм вошӑӊ 
па мойӊ ёх юхтыйӆӆӑт. 

Тӑм оӆн әмӑщ вєр 
ӆэщӑтсўв – патефон 
тәсўв, щӑта катра арӑт 
пириты па хәӆӑнтты 
рӑхӆ. 

Вошӑӊ па мойӊ хӑн­
нєхуятӑт еӆпийн 

арсыр ми руп якты­ари­
ты тӑхет ёх етнхот аӆь­
сӑт. Шєӊк мәстӑс, муй 
щирн ху рамӑӊа па ми­
рӑт арисӑт. Мўӊ, «Ёмвош 
ёх» ариты хуятӑт, мӑӊ­
хӑтӆ пурайн ищи арисўв. 
Щӑӆта Ф.П. Иштимиро­
ва мойӊ ёха еша хӑнты­
ву хаӆь мирӊӑн Вурӊа 
хӑтӆ оӆӑӊӑн путӑртӑс, 
щи пийн мўӊ «Питы 
вурӊа» нємпи ар арисўв. 
Щи тумпи «Ван рәтӑт», 
«Куренька» ар арисўв 
па яксўв.

Тӑмхӑтӆ ртӑӊ хӑтӆ 
вәс, тәп вошӑӊ па 

мойӊ мир щи эвӑӆт 
ӑн пакӑнсӑт, хуӆыева 
Ёмвош кўтуп хӑрн ӆыв 
пӑтэӆа ӆэщӑтум әмӑщ 
вєрӑт вәйтсӑт.

Людмила ШУЛЬГИНА

мӑӊхӑтӆ пурайн Н. Панова па М. Ряшин

Руслан А. Оксана В.

Нумсӑӊ ёх эвӑӆт нєпекӑӊ хуят
Тӑм оӆ Ас нопӑтты тыӆӑщ 10­митн культурология вєрн учёной, Ём­

вошн вәӆты хӑнты нє Наталья Величко сєма питум хӑтӆӑӆ вўш эвӑӆт 50 
оӆ постӑс. Ӆўв хәс вет муӆтас оӆ научной рәпата тәӆ, округ ӆуваттыйн 
ӑшколайтн рәт ясӑӊа па литература вєрӑта вәнӆтӑты хуятӑт пиӆа рәпитӆ, 
кўш ясӑӊӑн, кўш нумсӑӊ нєпекӑтн нётӆ.

Щиты тывӑс, ху­
ты Наталья Ива­

новна вәӆупсэӆ тӑ ӆаӊ­
тэӆн вәнӆтӑты вєрӑт 
әхтыйн тўӊа еӆӆы мӑнӆ. 
Па щирн вәӆты кәм 
па уш ӑнтәм. Вантэ, 
ӑӊкеӆ – ӑнтә тәп Югра 
мўвн, иса Россия па па 
хон пєлӑк мўвӑтн ма 
вәӆы. Щит профессор 
па педагогической нау­
кайт кандидат, эвет 
па пухӑт вәнԯтыйԯты 
щира м арат киникайт 
хӑншум нє, Российской 
Федерация ԯуваттыйн 
няврємӑт вәнԯтӑты хуят 
вуԯаң нєм тӑйты хӑннє­
хә, Югра мўв хўваттыйн 
вәнԯтӑты вєрӑт тўвмаԯ 
пӑта заслуженной рә­
патнек, Ас­угорской инс­
титут пўншты пӑта ар 
ӛр пунум хӑнты ими Ев­
докия Нёмысова. Нёмӑс 
эви Ас хонӑңӑн сєма пи­
тӑс, щирн ԯўв хурасԯ вў­
тӑң па тащӑң Асэв иты.

Ащеӆ – оԯӑңмит 
хӑнты мир поэт, 

Ямал мўв Шурышкар­
ской район Мўвхот (ин 
Илья­кәрт) кәртӑн сєма 
питӑс па єнмӑс. Щит 
Ай Ас хонӑңӑн омӑсԯ. 
Микуль ики Асыев Мави 
Ас нємн аԯьщӑсӆэ па мос­
ты Асԯ оԯӑңӑн ар стих 
хӑншиԯӑс. Ленинград 
вош А.И. Герцен нєм­
пи педагогической 
инс титут етшуптумаԯ 
пийн Ёмвошн «Ленин­
ская правда» нємпи 
рўщ ясӑңӑн єтум округ 
газетайн литературной 
сотрудника вәс. Щӑԯта 
Микуль Шульгин ар­
мияйн служитӑс, щи 
пийн Ёмвошн «Ленин 
пӑнт хўват» (ин «Хӑнты 
ясӑӊ») нємпи газетайн 
айкеӆӑт ӑкӑтты хәя,  
народной творчества 
хотн методиста рә­

питӑс, ӛхӑт округ крае­
ведческой музейн на­
учной рәпатнека вәс. 

1962­мит оԯн ԯўв 
хӑн ты ясӑңӑн хӑншум 
стихԯаԯ пиӆа «Мави 
Ас» киника єсԯӑс. Итәх 
утӑт ин ԯавӑрт вәйтты, 
щит пӑта 2009­мит оԯн 
Микуль Шульгин На­
талья эвеԯ па Евдокия 
Нёмысова имеԯ «Мави 
Ас» нємпи вән киника 
ԯэ щӑтсӑңӑн. Щив арсыр 
ԯўңтарӑт иха ӑкӑтсыйт. 

Мави Асн сєма питум 
нумсӑӊ кӑтӊӑн Микуль 
па Евдокия Ёмвошн вә­
таӊа йисӊӑн. Еша вәс 
нумсӑӊ хоттєӆ ёхн На­
талья эвие сєма питӑс. 

Няврємӑт вәнԯ­
тыйԯты щира ки­

никайт хӑншты нє па мєт 
оԯӑңмит хӑнты мир поэт 
хуща сєма питум эвие 
тәп ищимӑщ нумсӑӊ 
па нєпекӑӊ хӑннєхуята 
йиты вєритӑӆ. Щиты 
1997­мит оӆн Наталья 
ӑӊкеӆ­ащеӆ иты хон 
Пєтра вош А.И. Герцен 
нємпи педагогической 
институт етшуптӑс па 
культура вєрӑт тәса вә­
ты хуята йис. 

2004­мит оӆ вўш эвӑӆт 
Наталья Ива новна округ 
ӆуваттыйн «Институт 
развития образования» 
хуща рәпитман вәӆ. 
Ӆўв ӛрӑӆн Югра мўв 
ӑшколайт хущи рәт ясӑӊ 
па литература вє рӑт 
щирн кӑсупсэт ӆэщӑт­
ӆыйт. Щӑӆта няврємӑт 
вәнӆтӑты хуятӑт кўтн 
ищимӑщ вєрӑт ищи 
Н.И. Величко унтасн 
вєрӆыйт. 

Щи тумпи округ ӆу­
ваттыйн ӑшколайтн рәт 
ясӑӊа па литература вє­
рӑта вәнӆтӑты хуятӑт, 
Ас­угорской институт 
рә патнекӑт па рәт ясӑ­
ӊӑн айкеӆӑт ӆэщӑтты 
ёх пӑта ипўша вәнӆтӑты 
хӑрӑт вєрӑнтӆыйт, ӆәӆн 
и щирн хӑнты ясӑӊӑн 
путӑртты па хӑншты.

Щӑӆта 2011­мит 
оӆн нумсӑӊ хӑн­

ты нєӊие культу рология 
вєрӑт әхтыйн кандидат 
нєм хоӆумтӑс. Ар оӆ мӑр 
Наталья Ивановна хӑтӆ 
єтты пєлӑк хӑнтэт йис 
вєрӑт вәнӆтуман вәс, щи 
йис вєрӆаӆ нєпека нух 
хӑншӑс. Па учёной ёх 
пиӆа хӑнты имие Югра 

мўв хўват шуши ёхӆўв 
йис вєрӑт ӆєрамтман 
10­кєм муӆтас ӊхты­
мӑнты экспедиция ӛш 
щирн ӊхӑс. Щиты хӑтӆ 
єтты пєлӑк хӑнтэт хуща 
350­кєм йис пурмӑс 
мущатӑс, щурӑс муӆтас 
хур вєрӑс. Интӑм щи утӑт 
Ёмвош «То рум Маа» йис 
пурмӑсӑт ӑкӑтты хотн 
шавиман тӑйӆыйт.

Мосӆ ястӑты, На­
талья Ивановна 

ёшӊӑӆаӆн муй иса вєрты 
па ёнтӑсты хошӆ. 2006­
мит оӆн ӆўв Евдокия 
Андреевна ӑӊкеӆ пиӆа 
«Хӑнты ими хот» нємпи 
ванӆтупсы ӆэщӑтӑс. Тӑта 
арсыр хурамӑң ёнтум, 
тыюм хӑнты ԯәмӑтсухӑт, 
тўрлопсӑт, тунты эвӑԯт 
вєрум ан­сәнӑт па па 
утӑт шиваԯӑты рӑхӆ. 
Тӑм пурмӑсӆаӆ Евдокия 
Нёмысова па Наталья 
Величко ар оԯ ёнтсӑңӑн, 
тыйсӑңӑн, итәх утӑтн 
ԯын мойԯӑсыйт. 

Наталья Ивановна щи­
кўш вошн сєма питӑс, 
тәп вәӆупсэӆ хўват шуши 
мирӆўв йис вєрӑт, путрӑт 
па моньщӑт вәнӆтуман 
вәӆ. Щи оӆӑӊӑн нумсӑӊ 
нєпекӑт па няврємӑт 
вәнӆтӑты хуятӑт пӑта 
ки никайт хӑншӑӆ. Хӑн­
ты хоттєӆ ёхн сєма пи­
тум хӑннєхә ӑнтә тәп 
ӆўв рәт ӆєрӆаӆ вәнӆтӑс, 
хӑтӆ єтты пєлӑк хӑнтэт 
йис вєрӑт оӆӑӊӑн кашӑӊ 
утые вәӆ. 

Сєма питум хӑтӆ 
пӑта, мўӊ, «Хӑнты 

ясӑӊ» газетайн рәпитты 
ёх, Наталья Ивановная 
вўща ясӊӑт китӆўв! Ар 
мирн ма тӑйты имия 
тӑӆаӊ ёш па тӑӆаӊ кўр 
ӆӑӊхаӆўв! Еӆӆы ищиты 
щи хӑнты мир йис вє­
рӑт ӆєрамта па нумсӑӊ 
нєпекӑт хӑн ша! Уяӊа­
пищӑӊа, шәк вєр ӑн 
вантман хоттєӆ ёхӆӑн 
пиӆа хўв йис нә пӑт 
вәӆа! 

Ирина САМСОНОВА

Ёмвошн Мўвтєӆ мир няврємӑт 
V­мит кӑсупсы вәс

Лыпӑт єнумты тыӆӑщ 1­митн Ёмвош Мўвтєӆ 
мир няврємӑт V­мит кӑсупсы оӆӊитсӑт. Тыв па 
хон пєлӑк 61 мўв эвӑӆт 650 рўщ няврєм кӑсты 
юхӑтсӑт.

Мєт сыры мойӊ эвет­
пухӑт Победа парк хуща 
ӊхсӑт па ӆаӆясум ёх 
пӑта вєрум кев хурас еӆ­
пийн ӑня лыптӑт пунсӑт. 
Щӑӆта Ёмвош кўтӆуп 
хӑрн нумсӑӊ юнтупсэтн 
юнтсӑт.

Тӑм вән кӑсупсыя юх­
тум няврємӑта Уральс­
кой Федеральной окру­
гев кәща хә Николай 
Цу канов вўща ясӊӑт 
ки тӑс: «Мєт м, хуты 
щимӑщ вән мўвтєӆ 
мир няврємӑӊ кӑсупсы 
Ураль ской мўвевн ӆэ­
щӑтсы. Щит шєӊк м! 
Вантэ, тӑта нын, па хон 
пєлӑкн вәӆты рўщ няв­
рємӑт, Югра мўв йис 
вәӆупсы оӆӑӊӑн уша вєр­
ты вєритӆӑты, па кӑсты 
няврємӑт пиӆа ӆәхсӑӊа 
йиты».

Тӑм вән кӑсупсы 
пўнш ты пӑта Россия мў­
вев спорт вєрӑт тәты 
министр хә Павел Ко­
лобков, «Няврємӑт пӑ та 
спорт» нємпи вєр тәты, 
фигуристка нє Ири на 
Роднина па Югра мўв 
кәща нє Наталья Ко ма­
рова юхӑтсӑт. П. Ко лоб­
ков лупӑс: «Вет оӆ юхӆы 
мўӊ мєт сыры ищимӑщ 
кӑсупсы ӆэщӑтсўв, щи 
пурайн тыв тәп па хон 
пєлӑк 25 мўв эвӑӆт няв­
рємӑт юхтыйӆсӑт. Тӑм 
кӑсупсы мўӊ щимӑщ 
вошӑтн ӆэщӑтӆўв, хута 
кӑсты, ӛращты вєр тәса 
ӆэщӑтман вәӆ. Ёмвош – 
щимӑщ вош».

Округ кәща нєӊев На­
талья Комарова вўща 
вєрӑс: «Ёмвошев ӆапӑт 
рєп хонӑӊӑн омӑсӆ, щит 
мӑӊ вош. Ма еша ӆў­
ӊӑтсум, муй веӆщи тыв 

кӑсты юхтум няврємӑт 
хӑншсӑт. Па хон пєлӑк 
Кипр пәхӑр эвӑӆт юхтум 
пух Карим Эсем хӑншӑс: 
«Россия – щит ма рәт 
мўвєм, ма ванкўтӆы тыв 
юхтыйӆӆум, тәп веӆщи 
Увӑс мўва юхӑтсум. Щит 
шєӊк хурамӑӊ мўв. Тух­
ӆӑӊ хоп эвӑӆт шиваӆӑ­
сум, тӑта ар юхан. Ёмвош 
– шєӊк хурамӑӊ вош».

Вет хӑтӆ мӑр мойӊ 
няврємӑт арсыр кӑсуп­
сэтн кӑссӑт. 

Кӑсупсы сухнум пу­
райн па хон пєлӑк мў­
вӑт эвӑӆт юхтум рўщ 
няврємӑт пӑта хӑнты па 
вухаӆь мир йис вәӆупсы 
оӆӑӊӑн уша вєрсӑт. Щит 
пӑта А.В. Филипенко 
нєм пи ӆухн хӑтӑтьӆяты 
хӑрн округ шуши мир 
якты­ариты тӑхет ёх 
етнхот аӆьсӑт. 

Хӑнты мир поэтесса 
ими Мария Вагатова 
вўща вєрман лупӑс:

– Арсыр мўвӑт эвӑӆт 
юхтум пушхиет, вўща 
вәӆаты! Тӑмхӑтӆ мўӊ 
Хӑтӆыев­Наиев нын пӑ­
тана хәтӆӑӆ. Нын йис 
путрӑӊ­моньщӑӊ мўва 

мойӊа юхӑтсӑты. Ёмвош 
мӑӊ ӆапӑт рєп хо нӑӊӑн 
омӑсӆ, мўӊ йис пут­
рӑт пу тӑртӆўв па арӑт 
ариӆўв, муй щирн тӑм 
мӑӊ вош тывӑс. Ёмвош 
– щит Тәрум Ащевн мой­
ӆум мўвев!

Щи пийн Тимофей 
Молданов пухӑт пиӆа 
Пўпи якхот эвӑӆт етнхот 
ванӆтӑс. Шапша кәртӑӊ 
«Моньщ хот» тӑхи няв­
рємӑт хўӆ веӆты эвет як 
яксӑт. «Ёмвош ёх» нємпи 
ариты тӑхи нєӊӑт «Питы 
вурӊа» па «Куренька» ар­
ӊӑн арисӑт. Щи юпийн 
якты вєр тәса вәты 
нє Ф.П. Иштимирова 
мойӊ няврємӑт хӑнты­
вухаӆь «Куренька» як 

якты вәнӆтӑс. Фёдор Ла­
рюшкин хӑнты ясӑӊӑн 
тӑм йис арӑт арийс.

Щи тумпи тӑта няв­
рємӑт Увӑс мир кӑсуп­
сэтн кӑссӑт, арсыр пурмӑ­
сӑт вєрты вәнӆтыйӆ сӑт. 
Мойӊ эвета­пухӑта 
шєӊк әмӑщ вәс хӑнты 
па вухаӆь мир пиӆа хур 
вўты. Вантэ, ӆыв веӆщи 
вәӆупсэвн щимӑщ шуши 
мирӊӑн шиваӆӑсӑт.

Ма няврємӑт пєӆы 
вантсум па уша вєрсум, 
хуты ӆывеӆа шєӊк әмӑщ 
вәс Увӑс мир оӆӑӊӑн уша 
павӑтты.

Ӛхӑт ӆыв «Пэнщарӑн 
аӆьӆюм моньщ» нємпи 
етнхот вантсӑт, щит 
«Хӑтӆ» нємпи хӑнты­
вухаӆь мирӊӑн театр ёх 
ӆэщӑтсӑт.

Юхи хӑщум хӑтӆӑн 
уша йис, хуйтат кӑсум 
эвет­пухӑт кўтн нух 
питсӑт. Вәщты кӑсуп­
сыйн Россия, па хон 
пєлӑк Латвия па Израиль 
мўвӑӊ эвет­пухӑт мєт 
ма кӑссӑт. Топщитты 
вєрн оӆӑӊмит тӑхия Уз­
бекистан, кимит тӑхия 
Кыргызстан па хәӆмит 
тӑхия Армения мўв 
эвӑӆт няврємӑт йисӑт. 

Людмила ШУЛЬГИНАИха «Куренька» як яксўв

Ф.П. Иштимирова «Куренька» як якты вәнӆтӑӆ

Увӑс мир онтупӑт вєрты 
вәнӆтӑсыйт

1999­мит оӆ вўш эвӑӆт «Торум Маа» йис 
пурмӑсӑт ӑкӑтты па шавиты хот рәпатнекӑт 
әмӑщ вӑнӆтупсэт тумпийн мосты вәнӆтӑты хӑрӑт 
ӆэщӑтӆӑт.  Шуши мирӆўв йис пурмӑсӑт йиӆпатты 
щира ӆыв Ёмвош округев вошӑт па кәртӑт эвӑӆт 
йис вєрӑт ма вәты хӑннєхуятӑт вохӆӑт, ӆәӆн 
ванӆтӑты, хутыса йис щирн сыр­сыр пурмӑсӑт 
вєрсыйт. 

Тӑта ӆӑпи сєвсӑт, ню­
хи хот ӆыпи пурмӑ сӑт 
ӆэщӑтсӑт, сәнӑт ёнт сӑт, 
вой­хўӆ веӆпӑсӆӑты вєра 
нємасыя щўӊкӑт вєрсӑт, 
увӑс мир няврєм пӑта 
сыр­сыр юнтутӑт па 
па мосты йис щирӑт 
йиӆпатсӑт. 

Сырыя «Торум Маа» 
вән хотн, мӑта ут «Югор­
ской долина» нєм  пи тӑ­
хийн вәӆ, тӑта рәпит ты 
хуятӑт, хӑнты па ву­
хаӆь мир учёнойт, увӑс 
мир йис вєрӑт ма вәты 
хуятӑт, Ас­угорской айӆат 
ёх па айкеӆӑт ӆэщӑтты 
нєӊӑт­хәйт шуши мир 
онту пӑт оӆӑңӑн нивӆ 
нєпек ӆўңӑтсӑт. Кашӑӊ 
хӑннєхә хәӆӑнтты па ӆўв 
ӆэщӑтум вєрӆ оӆӑӊӑн 
уша вєрты әмӑщ вәс. 
Тәп мӑнєма мєт щўня­
ӊа Тэкӑӊ хӑнты ими 
Г.М. Курганова хәӆӑнтты 

па ӆэщӑтум хурӆаӆ 
эвӑӆт кина вантты 
вәс. Ӆўв ар оӆ мӑр Тэк 
ӑшколайн географияя 
няврэмӑт вәнӆтӑс. Щи 
кўтн тунты эвӑӆт арсыр 
хушапӑт, онтупӑт па па 
пурмӑсӑт катра щирн 
вєрты вәнӆтӑс. Хӑн ты 
ими ясӊӑт ширн, ӑшко­
лайн рәпитум пурайн 
вәнӆтӑты хӑрӑӆн (рўщ 
щирн «кружок») 60 муӆ­
тас няврєм тунты эвӑӆт 
пурмӑсӑт вєрты питсӑт. 
«Щи ӆавӑрт па имухты 
хурамӑӊ рәпата кашӑӊ 
няврєм хуща ӑн тывӆ. Ар 
пєлӑк эвиеӆўв­пухӆўв 
па вєрӑта вәнӆтыйӆты 
мӑнсӑт. Тәп мєт ӛрӑӊ, 
каркам па рәпата пєӆа 
сӑмӑӊ шуши айӆат ёх ин 
вәнты щи вєр нәмман 
па щит вєрман вәӆӆӑт. 
Итәх вәнӆтум эвет тӑ­
та, Ёмвошн, па па во­

шӑтн рәпитӆӑт. Щит 
Оля Отшамова, Лена  
Гудкова (Новьюхова), 
Марина Артанзеева, 
Наташа Яркина (Ми­
ляхова), Адина па Аида 
Токушевӊӑн па па кӑт­
хәӆум эви. Мосӆ, ӆәӆн 
ӆыв йис тунты вєр еӆ­
ӆы ат тәсӑт», – тыш­
туман лупӑс Галина 
Михайловна.

Йис вәӆупсы ӆєрамтты 
нє, хӑнты мир учёной, 
Югра мўв шўкщӑты вєрӑт 
оса тӑхи кәща ӆӑӊкӑр 
хуят иса шуши мир 
па вәӆупсэв йис вєрӑт 
ма вәты имие Татьяна 
Молданова «Торум Маа» 

ёха пәмащипа ясӊӑт лу­
пӑс: «Вантэ, йиӆуп вә­
ӆупсыйн мўӊ иса хуӆт 
юрємӑсўв, хутыса йис 
щирн тәса кўш ай, кўш 
вән путалые вєрты мосӆ. 
Мєт м, хуты тӑмхӑтӆ 
мўӊ ӑнтә тәп арсыр 
тунты пурмӑсӑт оӆӑӊӑн 
путӑртӆўв, мосты вєр, 
хән нємасыя атєӆт вєр 
оӆӑӊӑн уша павӑтӆўв. 
Кашӑӊ утые оӆӑӊӑн нум­
сӑӊа путӑртты пит ӆўв ки, 
айкємн йис шуши вєрӆўв 
ӆєрамтӆўв. Нын тәс ӛш 
пирисӑты, щит шєӊк м!»

Хӑтӆ кўтуп пийн 
мойӊ ёха онтупӑӊ вӑнӆ­
тупсы аӆьсы. 

Сәрханӆ хӑнтэт ӆыв мўвеӆ онтуп вєрӆӑт

О. Отшамова па Г. Курганова
Пиӆ округ Пуӆӊавӑт вош 

эвӑӆт юхтум Р. Накова
Г. Кондина вухаӆь мир 

«апа» ванӆтӑӆ

Щӑӆта «Увӑс хоттєӆ ёх 
онтуп» нємпи вәйтан­
тупсыя ӑктӑщсӑт. Тӑта 
округ ӆўваттыйн вәӆты 
арсыр мўвӑт эвӑӆт юх­
тум шуши мирӆўв ӆыв 
рәт ӆєрӆаӆ, ёхӆаӆ па 
вәӆупсэӆ оӆӑӊӑн кўтэӆн 
путӑртсӑт. Вантэ, кашӑӊ 
рәт ёх ӆыв мӑӊ тӑхи, 
мӑӊ пос па иса вән 
ёхӆӑӆ партум щирн йис 
вєрӑт тәӆ. Щи кўтн онтуп 
ищиты арсыр тӑхетн па 
сыр щирн вєрӆы. Щи 
оӆӑӊӑн шай яньщман 
шўкщӑты вєр тәса вәты 
ёх путӑр тәсӑт.

Еӆӆы рәпитты хӑтӆӑтн 
сыстам ӆыӆ шивн ӑктӑ­
щум хӑннєхуятӑт тунты 
эвӑӆт айшӑк па вәншӑк 
онтупӑт вєрты па ёнтты 
пиньщӑсӑт. 

Няӆ хӑтӆ мӑр каркам 
сора ёшуп­пӑсты кўруп 
имет па икет камн рә­

питсӑт, щӑта вєрум шу­
ши мир ар сыр 30 онтуп 
«Торум Маа» тӑхия 
мойӆӑсӑт.

Тӑм пўш шўкщӑты 
вєрӑт тәса вәты ёх Нуви 
сӑӊхум, Сўмӑтвош па 
Сәрханӆ районӑт, Ямал 
мўв Пуӆӊавӑт вош эвӑӆт 
юхтыйӆсӑт.

Нуви сӑӊхум район 
Касумн вєрӑӊ имет кўтн 
«Россия мўв ӆуваттыйн 
народной мастер» нєм 
тӑйты нє Аксинья Гри­
горьевна Ерныхова вәӆ. 
Тӑм вәнӆата вум хӑнты 
имие лыпӑт тыӆӑщ 14­
мит хӑтӑӆн 84 оӆа йиӆ. 
Ин вәнты тунтыйн шак­
пака хурамӑт вєрӆ. Вәнӆ­
тӑты хӑрн ӆўв ванӆ­
тӑс, муй щирн касум 
хӑнтэт сорни тёпиет 
пӑты онтупӑт ӆэщӑтӆӑт. 

Ёмвошн вәӆты, «Хӑн­
ты ясӑӊ» па «Луима сэ­

рипос» газетайӊӑн кәща 
кана вәӆты вухаӆь нє 
Галина Рудольфовна 
Кондина Ляпин юхан 
вухаӆят щирн вухаль 
апа (онтуп) ӆэщӑтты вєр 
ванӆтӑс.  

Тэкаӊ хӑнты ими Га­
лина Михайловна Кур­
ганова Сўмӑтвошӑӊ хӑн­
тэт щирн хӑтӆэвӑн онтуп 
ёнтты вәнӆтӑс.

Касумн вәӆты апрӑӊ 
хӑнты имие Ирина Се мё­
новна Молданова ищи­
ты йис щирн хӑтӆєвӑн 
онтуп ёнтӑс.

Сәрханӆ мўв Угут кәр­
тӑн рәпитты нє Альби­
на Лазаревна Ярсомова 
Юган юхан хонӑӊӑн 
вәӆты хӑнтэт онтуп 
ёнтты вәнӆтӑс. Сӑмєма 
м па әмӑщ – онтуп 
тунты хинт иты вєрман, 
хушап кўтӆупн нюр 
ишни омӑссы – вӑнтэ, 

пушхие имухты нух 
єнумты вєритӆ. Тӑм он­
туп «кынт чоп» аӆьӆы.

Касум мўв эвӑӆт юх­
тум Россия мўв ӆуватн 
«Народной мастер» нєм 
тӑйты хӑнты хә Нико­
лай Анатольевич Тась­
манов юх эвӑӆт онтуп 
эхӑтты ӆўӊк вєрӑс.

Апрӑӊ, путрӑӊ па вє­
рӑӊ Касум мўвӑӊ, Рос­
сия мўв хўваттыйн «На­
родный мастер» нєм 
тӑй   ты хӑнты ики Яков 
Ни кифорович Тарлин йис 
щирн онтупн уӆты тё­
пие ӆавӑӆты щира пўкӑн 
эвӑтты кєши ӆэщӑтӑс.

Конда мўвн сєма пи­
тум, Ёмвош «Торум Маа» 
хуща рәпитты айӆат ву­
хаӆь хә Анатолий Брус­
ницин рәт мўвӑӆ вухаӆь 
онтуп («апы») йис щирн 
вєрты щир ванӆтӑс.

Вячеслав Юрьевич 
Кондин при уральской 
хӑнтэт иты вєрман он­
туп ӆэщӑтӑс. 

Әмӑщ, хуты шуши мир 
онтупӑт арсыр щирн 
ёнтсыйт. Ямал мўвн 
па щирн вєрӆа. Мойӊа 
юхтум хурасӑӊ апрӑӊ 
нєӊӑт ясӊӑт щирн, ӆыв, 
нӛрум хўват касӑӆман 
муй щирн онтуп пӑнӑн 
тәтьӆяты питӆӑт. Щит 
пӑты пушхие сєма пит­
тыйн онтупн вет хӑтӆ 
тәп уӆ, щи пийн еӆӆы 
онтуп такӆы касӑӆты 
мӑнӆӑт. 

Тӑм вєр оӆӑӊӑн еӆӆы 
па хӑншӆум.

Ирина 
САМСОНОВА

О. Отшамова, А. Новьюхова, 
Н. Краснопеева па А. Чупрова

Касум мўв йис вєрӑт тәса вәты имеӊӑн 
И. Молданова па А. Ерныхова

Тэкӑӊ шўкщӑты нєӊӑт

Щиты Раиса Васильевна Головина (Нёмысова) оӆӑӊӑн лупты рӑхӆ. Вантэ, 
ӆўв айтєӆн тарум хуята єнмӑс, 13 оӆ ӆуват пурайн шәкащты няврєма хӑщӑс, 
тәп вәӆупсыйн так нумсӑтн вәс – м хӑннєхәя, м ӑӊкия, м ай тохтура йис. 
Лыпӑт єнумты тыӆӑщ 14­митн тӑм хӑнты ими 50 оӆ постӑс.

Айтєӆн так нумӑсн єнмум хӑннєхә

Раиса щиты путрӑӆ 
оӆӊитсӑӆэ:

– Вәӆєм, ма Поӆнавӑт 
кәртӑн атн и щосн сєма 
питсум, 3 500 кила, 52 сан­
тиметра вәсум. Ӑӊ кєм 
— Евдокия Александ­
ровна Нёмысова – Щуйӆ 
кәрт эвӑӆт вәс. Ащєм – 
Василий Афанасьевич 
Тарлин – Касум кәрт ики. 
Щаль, ащєм аӆӑӊа ӑн­
тәма йис. Щӑӆта Конс­
тан тин Константинович 
Кон дин йивӆӑӊӑн єн­
мӑӆ саюм. Мўӊ семьяевн 
хәӆум няврєм вәс: Ана­
толий па Леонид кӑт 
яйӊӑӆам па ма. Роман 
ма атэӆт хӑщсум. Ӑӊкєм, 
йивӆӑӊєм па яйӊӑӆам 
ӑнтәма йисӑт. Щи вєр 
щиты вәс. Ас нопӑтты 
тыӆӑщ 1982­митн Тўкъ­
якӑӊ кәртӑн Мария Ва­
сильевна Гришкина (Ми­
ляхова) ӑнтәма йис, 
щирн ӆыв щив ӊхсӑт. 
Юхӆы йитэӆн ӆыв ху­
ӆыева йиӊка питсӑт. 
25­мит хӑтӆӑн ӑшкола 
кәща хә А.Э. Цея мӑнєм 
вохсӑӆэ па щи атум 
айкеӆ тәс. 

Щи пийн Поӆнавӑт 
кәщайт нәмӑссӑт, мо­
сӑӊ, Рая эвие шәкащты 
няврємӑт тӑйты хота 
китты. Тәп юхӆы ӆўв 

така лупӑс: «Ма щив 
ӑн ӆӑӊхаӆум, ма вән 
эви, ма 13 оӆа йисум, 
атэӆт вәӆты вєритӆум». 
Щӑӆта еша интернатн 
вәс, тәп ӆўвеӆа щӑта ӑн 
мәстӑс, щирн юхи кєр­
ӆӑс. Кәртӑӊ рәт ёхӆаӆн 
вантман тӑйсы, нюхийн 
муй хўӆн тәсы, ӆўв пўт 
кавӑртӑс. Пиӆӊєӊӆаӆ па 
ӆыв ӑӊкиӆаӆ ищи Раяя 
нётсӑт. 

Мосӆ лупты, Рая эвие 
айтєӆн рәпата пєӆы сӑ­
мӑӊа єнмӑс, ӑӊкеӆа па 
йивӆӑӊӑӆа хўӆ веӆты 
нётӑс. 11 оӆа вмаӆн 
хўӆ веӆпӑсӆӑты тӑхийн 
юх ӆаращ хуща хўӆ 
нємӑт хӑншӑс: «сорт», 
«мухсӑӊ» па па нємӑт, 
ӆәӆн рыпакӑт мӑты пу­
райн хўӆ ат пирисӑт.  

«Щи ӆўӊ мӑр ма 43 шойт 
ёша хоӆумсум. рнас 
па ӑшкола пӑта мосты 
утӑт ӆәтсум, 23 шойт вух 
ӑӊкєма мӑсум», – Раиса 
нәмӑӆмӑс. 

Рая айтєӆн рәпата 
пєӆы сӑмӑӊ вәс, щирн 
шәкащты эвия хӑщмаӆ 
пийн кәрт кәщайт эвӑӆт 
рәпата вохты питӑс. 
Муй сӑр рәпата ӆўв тәп 
ӑн вєрӑс: телеграмма 
тәтьӆяс, хотхӑры ӆюхи­
тӑс, кәр ӑӆяс, пўт ка­
вӑртӑс па па рәпата. 
Щӑӆта вәнӆтыйӆты пура 
юхтӑс, ӆўӊ мӑр рәпитум 
вух унтасн вәс, щиты 
путӑртӑӆ: «Тыӆӑщ мӑр 
яӊ шойт хуӆтатсум, тәп 
мосты утӑт ӆәтсум, щит 
нянь, шай, саккӑр, арсыр 
кўрпайт, мис вуй па па 
ут». 

Щӑӆта Поӆнавӑт кәр­
тӑӊ нє Валентина Ва­
сильевна Гришкина шә­
кащты эви вантман 
тӑйты питсӑӆэ, Раисая 
ӑн тәма вум ӑӊкеӆ пӑ­
та пенсия вух ёша мӑты 
питсы.

Ӑ ш кол а й н  в ә н ӆ ­
тыйӆмаӆн Раиса ай тох­
тура йиты нумӑс вєрӑс, 
вантэ, ӆўвеӆа мәшӑӊ 
ӑӊкеӆ па йивӆӑӊӑӆ пєӆы 
шєӊк шаль вантты вәс. 
«Ма ищи ай пурамн 

прививкайт эвӑӆт щи­
кєм мәшитсум. Касум 
кәртӑӊ хә Владимир За­
харов муӆты ясӊӑт лу­
пиӆӑс па ёшн мӑӆты 
хо шӑс. Аӆпа, мўӊ рәтэв 
хуща ищи щимӑщ хуятӑт 
вәсӑт», – нәмӑӆмӑс Раиса. 

Нивӆ класс етшупту­
маӆ пийн Раиса Ём во­
ша юхтӑс, ма экза ме нӑт 
мӑс па медучи ли щайн 
вәнӆтыйӆ ты оӆӊи тӑс. 
Щи пурайн Андрей Мо­
тошин пиӆа вәйтан­
тыӆӑс, семьяяӊа йисӊӑн, 
Коля пухие сєма питӑс. 
Кӑт оӆ рўтьщӑс, щи пу­
райн Поӆнавӑт кәртӑн 
10­11 класс етшуптӑс 
па еӆӆы медучилищая 
вәнӆтыйӆты кєрӆӑс. Нє­
пекӑӊа вмаӆ пийн 
Раиса мєт сыры округ 
пәӆьницайн ай тохтура 
рәпитӑс, щӑӆта 1994­
мит оӆ вўш эвӑӆт водо­
лечебницайн хӑннєхуя­
тӑт мӑӆтӑӆ. Тӑм оӆн Ас 
потты тыӆӑщн 25 оӆа 
йиӆ, хуты тӑм хӑнты 
ай тохтур щӑта мир сӑ­
мӑӊа лекщитӑӆ. 

«Икєм пиӆа кӑтна 
мӑн сумн. Ӛхӑт кимит 
пўш икеӊа йисум. Йиӆуп 
семьяемн кӑт пух сєма 
питсӑӊӑн. Щи тумпи шә­
кӑщты Маша эвие єн­
мӑӆты вўсєм, тӑм оӆн 
ӆўв 11­мит класс ет­
шуп тӑӆ. Пухӆам вәна 
йи  сӑт. И хиӆнє тӑйӆум», 
– Р.В. Головина путӑртӑӆ. 

Ешӑк Раиса Василь­
евна, «Хӑнты ясӑӊ» га­
зетайн рәпитты ёх нӑӊе­
на ищи хошум ясӊӑт 
китӆӑт. Мир путӑртӑӆ, 
хӑннєхә муйкєм арат 
хуят мӑӆтӑӆ, щи арат 
м нумсӑт па щом­ӛрӑт 
ӆўвеӆа юхӆы кєрӆӑӆӑт. 
Щирн хўв йис нәпӑт 
тумтака вәӆа! Вән пәма­
щипа нӑӊ м вєрӆӑн 
пӑта. Тәрум Аӊки­Ащи 
партум щирн еӆӆы тўӊ 
ӛш хўват шәша! 

Людмила ГУРЬЕВАР. Головина, Л. Зубакина па Ф. Иштимирова

Р.В. Головина хоттєӆ ёхӆаӆ пиӆа

Рўтьщӑты тәп вәнт шушеӆа ӊхӑӆ
Хӑнты нє Любовь Николаевна Сенгепова Касум 

вош пәӆьницайн 2011­мит оӆ вўш эвӑӆт ай тохтура 
вәӆ, щи вәнты Вўтвош пәӆьницайн рәпитӑс.

Ӆўв 1969­мит оӆн 
ван хӑтӆуп тыӆӑщ 

27­мит хӑтӆӑн Вўтвошн 
вән хӑнты хоттєӆ ёх 
хуща сєма питӑс. Ӑӊкеӆ­
ащеӆ Матрёна Кирил­
ловна па Николай Дмит­
риевич Аликовӊӑн вўӆы 
ӆавӑӆман рәпитсӑӊӑн. 
Любовь ай пура оӆӆаӆ 
юрн хотн мӑнсӑт. Семь­
яеӆ вән вәс, ӑӊкеӆ­ащеӆ 
ртъяӊ няврєм тӑйсӑӊӑн 
– хәт пух па хәӆум эви. 
Ӆўв ай пура оӆӆаӆ оӆӑӊӑн 
сӑмӑӊа нәмӑсыйӆ: «Юӆн 
ар няврєм вәс. Кўтэӆн 
ӆәхсӑӊа, ма вәсўв. Вән 
няврємӑт апщета иса 
вєрӑтн нётсӑт. Щӑӆта 
мўӊ вәнӆтыйӆты Касум 
воша тәсыюв. Ма интер­
натн вәсум па 10 класс 
вәнты вәнӆтыйӆсум. 
Рўтьщӑты хӑтӆӑтн юрн 
хота ӊхсўв, ӑӊкева­
ащева вўӆы ӆавӑӆты па 
хўӆ веӆпӑсӆӑты нётсўв».

Няврємӑт вәнт кәр­
тӑн єнумсӑт, щирн 

вәна вмеӆн ищи вў­
ӆы ӆавӑӆты вєр пєӆы 
сӑмӑӊа вәӆӆӑт. Любовь 
Николаевна яйӊӑӆаӆ 
ӑӊкеӆ­ащеӆ иты ищи 
вўӆы тащн рәпитсӑӊӑн, 
ин пенсияя мӑнсӑӊӑн. 
«Герман па Иван яй­
ӊӑӆам ин вәнты вәнт 
кәртӑн хотӑӊ ёхӆаӆ пиӆа 
вәӆӆӑт. Ӑӊкєм па ным 

ищи щӑта вәӆӆӑӊӑн. 
Вәнт шушев Сосновка 
вош пєӆы Әхӑт юхан 
хонӑӊӑн омӑсӆ. Ӆыв 
ин вўӆы ӑн тӑйӆӑт, вой 
па хўӆ веӆпӑсӆуман, 
воньщумутӑт, тулхӑт 
ӑкӑтман вәӆӆӑт. Ӆўӊӑн 
мўӊ щив юхан хўват 
хопн ӊхӆўв, тӑӆ пурайн 
– «Буран» тўтӑӊ хопн», – 
лупӑс Л. Сенгепова.

Ӆўв ӑшкола етшуп­
тумаӆ юпийн Касум 
вошн пуркайт ёнтӑсты 
нєӊа и оӆ мӑр рәпитӑс. 
Щи вєра ӆўв айтєӆн 
ӑӊкеӆн вәнӆтӑсы. Щӑӆта 
Ёмвоша ӆекщитты нє­
ӊа вәнӆтыйӆты мӑнӑс. 
Хәӆум оӆ пийн нум­
сӑӊ нєпек ёша хоӆумтӑс 
па Вўтвош кәрта кєр­
ӆӑс. Щӑта хәӆум оӆ мӑр 
Гидрометцентр хуща 
рәпитӑс.

1996­мит оӆн Любовь 
Николаевна икия мӑнӑс, 
щит хӑнты хә Евгений 
Павлович Сенгепов. Ӆўв 
ищи вўӆєӊ ёх семьяйн 
сєма питӑс па єнмӑс, ин 
вәнты вўӆэт ӆавӑӆман 
вәӆ. Вәнт шушеӆ оӆӑӊӑн 
ӆўв щиты путӑртӑс: 
«Мўӊ вәнт кәртэв Тә­
румӆор вош пєӆы омӑсӆ. 
Щӑта икєм па ӆўв яйӆ 
семьяйӆ пиӆа вәӆӆӑт. 
Вўӆэт ӆавӑӆӆӑт па вой­
хўӆ веӆпӑсӆӑӆӑт. Сыры 

1990­мит оӆӑт пурайн 
иса веӆум хўӆ Вўтвошн 
вўйӆясы. Хуятӑт вән ма­
шинайн Вўтвоша юх­
тыйӆсӑт па хўӆ ӆәтсӑт. 
Щирн м вәс, кәртӑӊ мир 
тыӆӑщ вух ёша хоӆумсӑт. 
Ӛхӑт оӆӑтн нємхуят щив 
ӑн ӊхӑӆ, хўӆ мӑты тӑхи 
ӑнтәм. Кәрт вәнты тӑӆ 
ӛш ӑн вєрӆы». 

Ӆўв икеӆ пиӆа нӆ 
няврєм єнмӑӆ­

сӑӊӑн. Ӆыв айшӑка вәӆ­
меӆн Любовь Сенгепова 
юӆн ӆыв пиӆаӆа вәс. 
Еша єнумсӑт па Вўтвош 
пәӆьницайн тохтура 
нёт ты нєӊа рәпитты 
питӑс. Пушхиеӆӑн ин 
вәна йисӑт. Хәӆум эви­
ӆӑн Ёмвошн вәнӆтыйӆ­
ӆӑт. Диана вән эвӑн 
– Югорской государст­
венной университетн, 
Александра эвӑн – ӆєтут 
кавӑртты нєӊа техноло­
го­педагогической кол­
ледж хущи, Марина ай 
эвӑн – искусствайт центр 
хотн. Ай пухӑн интӑм 
Касум ӑшколайн 9­мит 
класса вәнӆтыйӆты 
мӑ нӑс. Иса няврємӆӑн 
рўть щӑты хӑтӆӑтн вәнт 
кәрта ӊхӆӑт. 

2011­мит оӆн Сен­
геповӑт хоттєӆ ёх Касум 
вошн шуши мирӑт пӑты 
миюм вухӑӊ нётупсы 
унтасн хот ӆәтсӑт па 
вәнт кәртэӆ эвӑӆт Касум 
воша касӑӆсӑт. Тәп икеӆ – 
Евгений Павлович – щӑ­
та вәӆты хӑщӑс. Лю бовь 

Николаевна Касум вошн 
пәӆьницайн рәпитты 
питӑс. Ин ӆўв 15 оӆ 
мӑр ай тохтура рәпитӆ. 
Рәпатайӆ оӆӑӊӑн ӆўв 
щиты лупӑс: «Интӑм 
мин кӑт хуят тәп тӑта 
санитаркая рәпитӆумн. 
Сыры вет хуят вәс. Ин 
аӆӑӊ нивӆ щос вўш эвӑӆт 
етн нивӆ щос вәнты и 
хӑтӆ рәпитӆум, и хӑтӆ 
рўтьщӑӆум. Кашӑӊ ӆўӊ 
пурайн вәнт шушєма 
ӊхӆум. Няврємӆам пи­
ӆа воньщумут ӑкӑтӆўв, 
хўӆ веӆпӑсӆӑӆўв. Ар 
воньщумут воньщӆўв 
ки, ӆапкая мӑӆӆўв. Щиты 
тыӆӑщ вух ёша вўӆўв. 
Хўӆ ищи вўсы ки, ӆәӆн 
шєӊк ям вәс».

Тӑм оӆ Любовь Ни­
колаевна Сен ге­

пова ветъяӊ тӑӆа йиӆ. 
Ма ӆӑӊхаӆум ӆўвеӆа па 
хотӑӊ ёхӆаӆа м ясӊӑт 
лупты. Уяӊа, тӑӆаӊа, 
тащӑӊа ар оӆ мӑр ат 
вәӆӆӑт!

Надежда РАГИМОВА

Л.Н. Сенгепова Вәнт кәртӑнН
. Р

аг
им

ов
а 

 в
єр

ум
  х

ур
ӊӑ

н

Н
. К

ор
еп

ан
ов

 в
єр

ум
  х

ур



 Х 12 Я 20.06.

2019№ 12 ОКРУГ  ВОШӐТ  ПА  КӘРТӐТ  ХЎВАТ

Мўвӑт­йиӊкӑт ӆавӑӆты щирӑт 
вантты ӊхсӑт

Лыпӑт тыӆӑщ кимит хӑтӆ вўш эвӑӆт па иса 
хәтмит хӑтӆ вўш вәнта мўӊ округев ӆуватн 
вәӆты айкеӆӑт ӑкӑтты хӑннєхуятӑт мўвӑт­
йиӊкӑт ӆавӑӆты щирӑт вантты Ёмвош – Сәрханӆ 
– Нижневартовск – Ӆаӊкипос вошӑт хўват 
ӊхсӑт па хӑщум хӑтӑӆн Пойковской вошн 
Нефте юган ской районӑн вәсӑт. Мосӆ лупты, хуты 
тӑмӑщ мўвӑт­йиӊкӑт артаӆӑты ванӆтупсы щи 
хӑтӆӑтн нємасыя округев вән кәщаитн мўвтєӆ 
мир XXIII­мит пўш «Спасти и сохранить» нємуп 
мӑӊхӑтӆ пӑта ӆэщӑтсы. 

Сәрханӆ вошн 
нампры пайт 
сыстамтӑсӑт

Лыпӑт тыӆӑщ ки­
мит хӑтӑӆн ай­

кеӆ ӑкӑтты ёх иса Ём­
вош эвӑӆт автобусӑн 
Сәрханӆ воша мӑнсӑт. 
Щи вән вош юхан ӆєпн 

вошӑӊ мир йиӊка пи тум 
нампрӑт иха ӑкӑтсӑт 
па ай наӊк хӑт вош 
йирн омӑссӑт. Округев 
кәща ӆӑӊкӑр нє Галина 
Максимова, мӑта нє мў­
вӑт­йиӊкӑт ма тӑйты 
вєрӑт Югра мўвн арта­
ӆӑӆ, иха ӑктӑщум во­
шӑӊ хуятӑта путӑртӑс, ху­

ты тӑмхӑтӆ ӆыв вошӑӆн 
вәӆты  юхан  питрӑт 
сыс тамтӑсӑт, еӆӆы па 
хуӆыева аршӑк ай наӊк 
хӑт мўва омӑссӑт. Ӆўв 
ясӑӊӆаӆ щирн, шєӊк м 
вєр Сәрханӆ вошӑӊ хәйт­
нєӊӑт ӆыв няврємӆаӆ 
пиӆа ӆэщӑтсӑт.

Вантэ, вәӆты мўвӆўв­
йиӊкӆўв сыстама ки 
тӑйӆыйт, щит мєт вуӆаӊ 
вєр. 

Щӑӆта иха ӑктӑ­
щум хӑннєхуя­

тӑт еӆпийн Сәрханӆ вош 
кәща ӆӑӊкӑр хә Алек­
сандр Пелевин лу пӑс, 
муй щирн ӆыв вошеӆн 
вәӆты  арсыр  мирӑт 
тӑмхӑтӆ юхан пєлӑкн 
сыр­сыр нампры пайт 
сыстамтӑсӑт. Ин па еӆӆы 
иха 25 щурӑс ай наӊк х 
мўва омӑсты вўнтӆӑт. 
Вантэ, наӊкӑт вәншет 
пўӊӑӆн йис пура вўш 
эвӑӆт шєӊк ма єнумсӑт. 
Щит пӑта па хӑт ӆыв 
ӆєпӑӆн мўва омӑсты ӆыв 
ӑн па питсӑт. 

Ӛхӑт Сәрханӆ во­
шӑӊ нє Ирина Лог­

виненко, ӆўв ар оӆ мӑр 
сыр­сыр х  омӑсты вє­
рӑт ӆэщӑтӆ, айкеӆ ӑкӑтты 
ёха лупӑс, хуты ӆыв тӑм 
оӆн кӑт пўш Сәрханӆ 
вош ӆыпийн арсыр вәнт 

хӑт омӑссӑт. Ин тӑта 
ищиты 500 муӆтаскєм 
хӑннєхә вош эвӑӆт тыв 
юхтӑс ай наӊкӑт омӑс­
ты. Вантэ, хӑннєхуятӑта 
кашӑӊ пурайн иса әмӑщ 
ӆыв вошеӆ хурасӑӊа 
вєрты. 

Щӑӆта И. Логвиненко 
путӑртӑс, муй щирн тӑм 
вән вошн арсыр х мў­
ва омӑсты пӑта Сәрханӆ 
вошн ӆыв саттэӆа вєр 
тӑйты хуятӑт нётупсэт 
ӆэщӑтӆӑт. Щи тумпийн 
кашӑӊ хӑннєхә ӆыв юкан 
вухеӆ сухуптӑс, ӆәӆн рўть­
щӑты хӑтӑӆн хоттєӆ ёх­
ӆаӆ пиӆа тыв юхӑтты па 
наӊк хӑт омӑсты.

Щиты Сәрханӆ вошн 
вәӆты хӑннєхуятӑт ӆыв 
мўвеӆ­йиӊкеӆ ӆавӑӆӆӑт. 

Нижневартовск 
вошн мўвӑт­йиӊкӑт 

ӆавӑӆты мирхотн 
вәсӑт

Лыпӑт тыӆӑщ хәӆ­
мит хӑтӑӆн айкеӆ 

ӑкӑтты ёх Нижневар­
товск вошӑӊ кәщайт 
хот йитн аӆӑӊ вўш эвӑӆт 
рәпитсӑт. Щи пурайн 
округев ӆуватн вєрум 
мўвӑт­йиӊкӑт ӆавӑӆты 
координационной совет 
мирхот вәс. Сырыя иха 
юхтум арсыр кәща ёх 
еӆпийн Югра мўв кәща 
ӆӑӊкӑр нє Г. Максимова 
айкеӆ тәс. Ӆўв лупӑс, 
хуты  тӑм  хӑтӆ  вўш 
эвӑӆт «Спасти и сохра­
нить» экологической 
ак ция еӆӆы мӑнты питӆ. 
Ин иса «Экология» нац­
проект оӆӑӊӑн арсыр 
вєрӑт ӆэщӑтӆӑт. Вантэ, 
иса кашӑӊ хӑннєхә ма 
вәӆты ӆӑӊхаӆ, м па 
сыстам ӆыӆ шивн ӆаӆты, 
сыстам йиӊк  яньщты па 
хурамӑӊ мўв хўват ӊх­
ты. Щит пӑта, ӆўв щи­
рӑӆн, округев арсыр тӑ­
хетн рәпитты кәщаита, 
тынєсты­ӆәтӑсты, мўв 

Округев мўвӑт­йиӊкӑт ӆавӑӆты щирӑт вантты па артаӆӑты ӊхум ёх

Югра мўв Координационной совет мирхот 
Нижневартовск вошн вәс

иӆпи тащ нух хоӆумты 
па ӑӆ рәпатаитн вәӆты 
хӑннєхуятӑта  кашӑӊ 
ай муй  вәншӑк  вєр 
вещката па тўӊщирӑӊа 
ӆэщӑтты мосӆ. Ин Югра 
хущи сәх хўӆӑт єнмӑӆты 
поступсы вўсы. Щи ун­
тасн, вантэ, па хўӆ рә­
тӑт ищиты «Югорской 
рыборазводной цех» 
нємуп тӑхийн, мӑта ут 
Ёмвошн вәӆ па рәпитӆ, 
ищиты мсыева  єн­
мӑӆӆыйт па еша вән­
шӑка йитэӆн Ӆаӊаӆ аса 
єсӑӆӆыйт. Юхи хӑщум 
оӆӑтн сәх, вўнш, мухсӑӊ 
па ай кӑры нлкӑт щи 
тӑхийн нємасыя муӆты 
нефтяной компанияйт 
вухӑӊ нётупсэт унтасн 
тӑйты па єнмӑӆты пит­
сыйт. Мўв иӆпи тащӑт 
кӑншты ёх ин ищиты 
сыстамшӑка рәпитты 
вў нтсӑт. Ин мосӆ луп­
ты, хуты еӆӆы ищиты 
мўвӑт­йиӊкӑт сыстама 
тӑйты вєритӆӑт. 

Еӆӆы тӑм вән мир­
хотн Нижневар­

товск вош  кәща хә 
Ва  силий Тихонов мўвӑт­
йиӊкӑт ӆавӑӆты щи­
рӑт вантты хӑннєхуя­
тӑта путӑртӑс: «Тӑмхӑтӆ 
нын яблоня хӑт мєт 
оӆӑӊӑн тӑм вош хӑрыйн 
омӑсӆӑты, щӑӆта арсыр 
тӑхета ӊхӆӑты па вант­
ӆӑты, муй щирн тӑта 
экология вєр иса вант­
ман па артаӆуман кәща 
ёхн тӑйӆа, хән рәпатайт 
ӆэщӑтӆыйт.  Щиты нын 
«Горводоканал», нампӑр 
ӑкӑтты па Самотлор мўв 

иӆпи тащ ӑмӑртты тӑ­
хета ӊхӆӑты па уша 
вєр  ӆӑты, муй щирн мў­
вӑт­йиӊкӑт шєӊк сыс­
тама сыр­сыр рәпатайт 
вєрты пурайн тӑта хӑн­
нєхуятӑтн  тӑйӆыйт. 
Вантэ, тӑмхӑтӆ вәӆты 
мўвӑт сыстамӑт ки – 
еӆӆы хуятӑт па ма 
вәӆӆӑт».  

Щӑӆта Югра мўв­
авӑт ӆавӑӆты вє­

рӑт тәты тӑхи кәща хә 
Сергей Пикунов айкеӆ 
вєрӑс. «Экология» нємпи 
нацпроект ма ӆэщӑт­
ты пӑта тӑмхӑтӆ Россия, 
Югра мўв па арсыр вән 
вошӑт па районӑт кә­
щайт ищи ар ӛр па нумӑс 
пунсӑт. Ӆўв щирӑӆн, мєт 
ӆавӑрт вєрӑт, мӑта утӑт 
ин вәӆӆӑт, округев хущи 
мсыева уша павӑтты 
па артаӆӑты мосӆ. Тәп 
щи вєр пийн  тӑм 
мўвӑт­йиӊкӑт веӆщи 
тўӊщирӑӊа па сӑмӑӊа 
2024­мит оӆ вәнта ма 
сыстамтты вєритӆыйт. 
Ин округев айкеӆ кӑнш­
ты хӑннєхуятӑт нє ма­
сыя тыв йисӑт, ӆәӆн 
м сыева уша вєрты, муй 
щирн тӑта мўв иӆпи тащ 
ӑмӑртты тӑхет ма па 
сыстама кашӑӊ рәпата 
ӆэщӑтӆӑт. Юхи хӑщум 
оӆӑтн Югра мўвевн вәӆ­
ты мўв иӆпи тащ вўты 
тӑхет поступсы щирн 
округев кәщайт пиӆа 
кашӑӊ оӆ мӑр кашащты 
нєпекӑт хӑншӆӑт. Щи 
тумпийн лыпӑт тыӆӑщ 
хәтмит хӑтӑӆн Ёмвошн 
хўӆ єнмӑӆты тӑхи эвӑӆт 

сәх, ай кӑры нлкӑт 
«Сохранение вида Си­
бирского осетра» нац­
проект щирн Ӆаӊаӆ ас 
йиӊка єсӑӆты питӆӑт.  

«Самотлорнефтегаз» 
мўвӑт­йиӊкӑт  тәса 
йиӆпатты тӑхи кәща 
ӆӑӊкӑр нє Екатерина 
Калиновская мирхотн 
путӑртӑс, муй щирн юхи 
хӑщум 2018­мит оӆн 
ӆыв араттєӆн 26 мўвн 
вєрум вўсӑт мсыева 
лӑп хирсӑт, 2011­кєм 
мўв иӆпи тащ хоӆумтум 
пурайн хӑщум нёхӆӑӊ 
мўв ма па тўӊщирӑӊа 
сыстамтӑсӑт. Тӑӆаӊтєӆн 
252 гектар арат мўв йиӆ­
патсӑт. Щӑӆта Советской 
ӆащ оӆӑт эвӑӆт нефть 
вўм пурайн хӑщум па 
шєӊк нёӊхлӑӊа  вєрум 
мўвӑт ӆыв ищиты ху­
ӆыева иса 2020­мит 
оӆ вәнта сыстамтты 
вўтьщӑӆӑт. Щӑӆта мўв 
иӆпи тащ нух хоӆумты 
кўтӑтн арсыр нёӊхлӑӊ 
йиӊк мўв нўмпия па 

шєӊк ар питӆ. Щимӑщ 
мўв иӆпи вўм йиӊк тӑм 
йисн иса юхӆы пєӆы мўв 
иӆпия шошумты питса. 
Щит пӑта щи пийн нє­
муӆты нёӊхлӑӊ мўв ӑн па 
хӑщӑӆ. Тӑм 2019­мит оӆн 
«Самотлорнефтегаз» тӑ­
хи миюм вухӑт унтасн 
Ӆаӊаӆ аса араттєӆн 900 
щурӑс хўӆ нлкӑт єсӑӆ­
сыйт. Еӆӆы ӆыв ищи ты 
нәмӑсӆӑт аршӑк нлӑк 
йиӆпа ӆәтты па округев 
ӆуватн вәӆты Ас йиӊкӑт 
хўӆӑӊӑшӑк ӆэщӑтты.

Тӑм  мирхот  ет­
шуптум  пурайн 

«Спасти и сохранить» 
нємуп мӑӊхӑтӆ мӑнум 
хӑтӆӑтн мўвӑт­йиӊкӑт 
ӆавӑӆты щирӑт вантты 
ӊхум хӑннєхәйт ябло­
ня ай хӑт «Аллея эко­
логов» нємуп тӑхийн 
па ай няврємӑт хӑтӆ 
мӑр ӆавӑӆты «Домовё­
нок» хот пўӊӑӆн Ниж­
невартовск вошн мўва 
омӑссӑт.

Владимир ЕНОВ

Яблоня ай хиет Экология нємуп вошӑӊ 
хуӆыйн ин омӑсты питӆыйт

Пресс­тура ӊхум хӑннєхуятӑт Сәрханӆ 
вош йирн ай наӊк хӑт мўва омӑсӆӑт

Пресс­тура ӊхум айкеӆӑт  ӑкӑтты ёх 
Нижневартовскӑн яблоня ай хӑт 

мўва омӑсӆӑт

Арсыр тӑхетн ай тохтура вәс
Вән кєр тыӆӑщ оӆӑӊ хӑтӆӑтн Анеева кәртӑн Сўмӑтвош районӑн вәсум па 

шушия вәӆты йисӑӊ­нәптӑӊ вухаӆь ики Николай Павлович Сянклин пиӆа 
вәйтантыйӆсум па путрємӑсум. Мосӆ лупты, хуты тӑм хә мкєм арат оӆ 
мӑр арсыр тӑхетн вәӆупсы хўватн ай тохтура вәс па сыр­сыр мәш вєрӑт 
мӑӆтман рәпитӑс. Мӑта ай кәрта Сўмӑтвош район ӆуватн кәща ёхӆаӆн 
китыйӆсы, иса щи тӑхийн вәс, ай тохтур рәпатайӆаӆ ӆэщӑтӑс. 

МИР  МӐТЫ  ЁХ  ХӐТА

Ин хӑншӆум щи 
вєр оӆӑӊӑн, хуты 

тӑм хә вухаӆь хоттєӆ ёх 
хущи Ай тӑхет потты 
тыӆӑщ 13­мит хӑтӑӆн 
1948­мит оӆн Аӆтатумп 
кәртые нӑн Сўмӑтвош 
районӑн сєма питӑс. 
Ӆўв ясӑӊӆаӆ щирн, сєма 
питум тыӆщӑӆ кәртӑӊ 
кәща хот йитн катра 
пу райн еша юврая хӑн­
шум. Нємӑӊ нєпек ху­
щи ин тӑмхӑтӆ вәнта 
хӑншман вәӆ, мӑтты ки 
Ас потты тыӆӑщ 13­мит 
хӑтӑӆн ӆўв тӑм нуви тә­
рум иӆпия юхтӑс. Ӆыв 
хоттєӆ ёхӆаӆ хущи мєт 
вән няврєма упеӆ вәс, 
щӑӆта Николай кўтуп 
пух па ӆўв хә апщеӆ мєт 
ай пуха ӆўӊтӑсӑс. Аӆ­
татумп кәртӑн щи йис 
оӆӑтн колхос пўншман 
тӑйсы, ӆовӑт муй мисӑт 
єнмӑӆсыйт, кӑртәпка хӑ­
рӑт па сыр­сыр мўв хӑры 
ӆєтутӑт омӑссыйт. Ӆўв 
ащеӆ шәӊӑт ай кәщая щи 
тӑхийн рәпитӑс. 

Имуӆты сўс хӑтӑӆн 
пўпи ики колхос 

мис веӆӑс. Щи щосн 
ащеӆ хәӆум ики пиӆа щи 
пўпи кӑншты вўнтсӑт. 
Хўв муй кӑншсэӆ па 
еша вәс щи мутшӑсэӆ. 
И хә ӆыв кўтэӆн вевтам 
пушкан тӑймӑӆ. Щит 
пӑта тәп пўпи пєӆы 
єсӑӆты вўтьщӑс, хуты 
ӆўв еӆпеӆн вәӆум кәща 
хәйӆ шӑнша нёӆӑӆ хойс. 
Щиты Николай ащеӆ 
ищи кўрумн сурма пи­
тӑс. Ащеӆ ӑнтәма йис 
па хәскєм хӑтӆ мӑнум 
пийн ӆўв мєт ай ап­
щеӆ 1950­мит оӆн сєма 
щи  питӑс. Ӛхӑт ӑӊ­
кеӆ няврємӆаӆ пиӆа 
1953­мит оӆ вўш вәнта 
Аӆтатумпӑн вәсӑт па 
щӑӆта рәт ёхӆаӆ хущи 

Анеева кәрта вәӆупсы 
щирӆаӆ ӆэщӑтты ху­
ӆыева касӑӆсӑт. Юӆн 
вәӆман Николай, упеӆ 
па апщеӆ муй па ӑӊкеӆ 
иса ӆыв кўтэӆн вухаӆь 
ясӑӊӑн  путрє мӑсӑт. 
Щит пӑта, щи ӑшколая 
юхӑтмаӆн, ӆў веӆа мєт 
оӆӑӊ пураитн ӆавӑрт 
вәс рўщ ясӑӊа вәнӆ­
тыйӆты. 

Щӑӆта ма йисӑӊ­
нәптӑӊ ики эвӑӆт 

айкеӆ вўсум па тӑмиты 
иньщӑссєм.

– Николай Павлович, 
хән па нӑӊ ӑшколая 
вәнӆтыйӆты мӑнсӑн?

– Сырыя ма 1956­
мит оӆн Анеева кәртӑӊ 
ӆапӑтмит классӑӊ ӑш­
колая мӑнты сонтумӑ­
сум. Щив юхӑтмємн, ӑш­
кола  кәщайт нємӑӊ 
нє пекєм вантсӑт па щи ­
ты лупсӑт: «Тӑм пўш 
нӑ ӊен вәнӆтыйӆты ӑн 
вўӆэв, вантэ, оӆӆӑн ай­
шӑкӑт. Па оӆн веӆщи 
тыв ӑшколая юхӑтты 
вєритӆӑн». Щит пӑта ма 
тәп 1957­мит оӆн щи 
ӑш колайн вәнӆтыйӆты 
пиньщӑ сум.

ма нәмӆєм, хуты 
кәртӑӊ рўтьщӑты хотн 
арсыр кина хурӑт ванӆ­
тӑты ики рәпитӑс. Хән 
мўӊ хәтмит муй ӆапӑт­
мит классӑтн вәсўв, 
иса ӆўв хущеӆа кружок 
щирн кина ванӆтӑты 
хә рәпатая вәнӆтыйӆты 
ӊхсўв.

– Хән  ӑшкола  ет­
шуптӑсӑн, муйсӑр тӑ­
хия еӆӆы вәнӆтыйӆты 
нәмӑссӑн?

– 1964­мит оӆн Ане­
ева кәртӑӊ ӆапӑтмит 
классӑӊ ӑшкола ет­
шуптӑсум па ӑн па 
нәмӑссум, мӑта вєрӑта 
еӆ ӆ ы  в ә н ӆ т ы й ӆ т ы . 
Щи тумпийн ма ищи 
оӆн вәйт ӆор тыӆӑщн 
мәшн юхӑтсыюм. Щӑӆ­
та Сўмӑтвош район 
эвӑӆт вән тохтурӑт мўӊ 
кәртэва хӑннєхә кӑши­
мәш вєрӑт артаӆӑты 
щи кўтӑтн юхтыйӆсӑт. 
Ма Римма Николаевна 
Берсенёвайн, ӆўв рай­
онной пәӆьница хот кә­
ща нєӊа вәс, мсыева ар 
пєлӑк эвӑӆт вантсыюм 
па ӆыв хущеӆа Сўмӑт­
вошн мәш вєрєм мӑӆ­
ты партӑс. Щиты щи 
оӆєм сухӑнты вәнта пәӆь­
ни цайн лекщитыйӆсум. 
Мәш вєрєм мсыева 
тўӊматсум па сўсн 1965­
мит оӆн Сўмӑтвошн 
нивӑӆ мит классӑн еӆӆы 
вәнӆ тыйӆты питсум. 

Ӑшколам ма етшуп­
тӑсєм па мєт оӆӑ ӊӑн иса 
Тәпӑӆ вош мореходной 
училищайн вўтьщӑсум 
еӆӆы пєӆы вәнӆтыйӆ­
ты. Тәп щи тӑхия мәш 
вєрӆам пӑта вәнӆтыйты 
ӑн вўсыюм. Щикиньща 
и оӆ мӑр Анеева кәртӑн 
вәсум па «Игримской» 
совхос хущи ӑӆ рәпатайт 
ӆэщӑтман рәпитсум. 

– Николай Павлович, 
хән Ёмвош медучилищая 
вәнӆтыйӆты мӑнсӑн? 

– Вәйт ӆор тыӆӑщ 1967­
мит оӆн пиӆхәм пиӆа 
китумтак фельд шер­
акушер щирн Ёмвош 
медучилищайн  иха 
вәнӆтыйты пиньщӑс­
мӑн. Щи пурайн, вантэ, 
араттєӆн хәӆум оӆ па 
хәт тыӆӑщ мӑр арсыр 
мәш вєрӑт артаӆӑты мўӊ 
мсыева вәнӆтӑсыймӑн 
па 1970­мит оӆн мин 
веӆщи щи вәнӆтӑты тӑ­
хев етшуптӑсмӑн. Ищи 
оӆн па Сўмӑтвош рай­
он пәӆьница  хотэва 
рәпитты китсыюм.

Щи пәӆьница хот 
эвӑӆт ма санавиацияйн 
тывеӆт­тухеӆт район 
хўват мәшӑӊ хӑннєху­
ятӑт хущи ӊхты ай 
тохтур щирн рәпитсум. 
Ар пєлӑк Саранпауль, 
Ӆєв юхан, Кимкьясуй 
па арсыр ай кәртӑта 
кашӑӊ пурайн тухӆӑӊ 
хопн ӊхсум па шєӊк 
ӆавӑртӑӊа мәшитты хӑн­
нєхуятӑт район пәӆь­
ница хотэва тәтьӆясум. 
Еша вәншӑк кәртӑта, 
хута тухӆӑӊ хопӑт ӆатты 
тӑхи вәӆ, мўӊ иса «Ан­
2» нємуп тухӆӑӊ хопн 
ӊхсўв. Щӑӆта па мєт ай 
кәртыета «Ми­4» нємуп 
вертолётн ӊхты щир 
тәп тӑйсўв. Еша ӛхӑтшӑк 
кәща ёхӆумн Тәрум ӆор 
кәрта  рәпитты  кит­
сы юм. Оӆшәпкєм тәп 
щи кәртӑн вәсум па 
Кимкь ясуй кәрта кит­
сыюм. Ӛхӑт мкєм арат 
оӆ Анеева кәртӑн Сў­
мӑтвош рай онӑн фельд­
шера рәпит сум. Тәп 
пенсияя питты еӆпийн 
хўӆ веӆпӑсӆуман хўӆ 
вўты тӑхийн ищи тӑм 
рәт  кәртємн  вәсум. 
Кашӑӊ мәш мӑӆты вєр 
иса мсыева па тўӊ­
щирӑӊа ӆэщӑтсум. 

Вениамин 
ЕНОВ

Н.П. Сянклин

Мўвевн м па әмӑщ мирхотӑт 
вєрԯыйт

Мўң ӑшколаев няврємӑт Ёмвош район 
Селиярово кәрт эвӑԯт мєт оԯӑң пўш «Ремёсла 
и промыслы: прошлое и настоящее» нємуп 
мирхота ңхсӑт, щи ут тӑм оӆ товийн Ёмвош 
ремёслайт хотн мӑнӑс. Мосԯ лупты, щимӑщ 
мирхот кашӑң оԯ вєрӑнтԯы, ԯәԯн аршӑк няврєм 
па айԯат ёх пурмӑсӑт вєрты ат вўнтԯӑт. Арсыр 
вошӑт па кәртӑт эвӑԯт вєртутӑң эвет па пухӑт 
ӑктӑщийԯсӑт, ԯыв пурмӑс вєрты вєр оԯӑңӑн 
нумсӑң путрӑт путӑртсӑт па ԯыв вєрум пурмӑс­
ԯаԯ мирхотӑң ёха ванԯтӑсӑт. 

Кӑт хӑтԯ мӑр няв­
рємӑт әмщӑԯуман 

вєртут вєрсӑт. ывеԯа 
вєртутӑң хот кәща нє 
Ольга Дмитриевна Буб­
новене  рәпатнекԯаԯ 
пиԯа мосты пурайн 
сӑм хӑри эвӑԯт нётсӑт. 
Щи хот ванԯтупсыйн 
няврємӑт пиԯа арсыр 
хурамӑң пурмӑсӑт ши­
ваԯӑсўв, ԯыв ищи мира 
ванԯтӑсӑт, муйсӑр пур­
мӑсӑт вєрты хошԯӑт.

Мўң м мўвн вәԯ­
ԯўв, ԯўв хурамӑң 

Югра нєм тӑйԯ.  Тӑта 
әмӑщ вәԯупсы тӑйты 
ёх вәԯԯӑт – щит хӑнтэт 
па вухаԯят. Кашӑң хӑн­
нєхәя сотсыр ясңуп ми­
рӑт мўвн вәԯман рәт 
мирԯ вәԯупсы ма вәты 
рӑхԯ. Щӑԯта хӑннєхәя 
ԯўв мўвԯ па па мирӑт 
оԯӑңӑн ищи нәԯам уша 
павӑтты мосԯ. 

Щи нумӑсн мўң ӑшко­
лаевн 7­мит классӑн 
вәнԯтыйԯты эвеңӑн Ва­

лерия Беседина па Ели­
завета Сивкова мир хота 
«Платок как предмет ду­
ховной и ма териальной 
культуры обско­угор­
ских наро дов» нємуп 
путӑр па ванԯтупсы ԯэ­
щӑтсӑңӑн. Щит вєрман 
пурайн ԯын  арсыр 
әмӑщ ут обско­угорской 
ухшамӑт оԯӑңӑн уша 
павӑтсӑңӑн. 

Катра йис вўш эвӑԯт 
хӑнтэт ухшам ԯәм­

тыйԯԯӑт. Онтупн уԯты 
пушӑх ухшамн йирийԯ­
сы па икєңӑӊ имет иса 
ухшамӑн ңхсӑт. Щи 
тухӑԯпи йир па пори 
вєрты пурайн ухшамӑт 
ищи моссӑт. 

Шуши мир вәԯупсыйн 
итәх вєрӑт интум вәш­
ты питсӑт. Щит пӑты 
мўңева ӛр пунты мосԯ, 
ԯәԯн ай мирӑт вәԯупсы, 
арӑт па моньщӑт хуԯт 
аԯ вәшԯӑт. Ӑшколаев 
эвет ищиты нәмӑсман 
тӑм  мирхота  шуши 

мир оԯӑңӑн путрупсы 
па ванԯтупсы вєрсӑт. 
Мўң нәмӑсԯўв, тӑм йис 
айԯат ёха компьютер 
щирӑт вәты тумпи катра 
йис вєрӑт ищи ат уша 
павӑтԯӑт па щимӑщ ну­

мӑсн еԯԯы ат вәԯԯӑт.

Няврємӑт вәнԯтӑты нє 
Майкамал ЕВСЕЕНКО 

Хӑнты ясӑӊа 
тулмащтӑс 

Реональда ОЛЬЗИНА

Валерия Беседина, Ольга Бубновене па 
Майкамал Евсеенко. Ёмвош, 2019­мит оӆ

Шуши мир ухшамӑт ванӆтӑӆыйт.
Ёмвош, 2019­мит оӆ

Мирхотн ёнтум ухшамӑт. Ёмвош, 2019­мит оӆ

Ухшам ёнтӆӑт. Ёмвош, 2019­мит оӆ

Н. Вэлла ариюм юрн ар вәньӆьман 
тӑйты щира нєпека хӑншсы 

Лыпӑт тыӆӑщ 5­митн Ём­
вошн йис тӑхет вәньӆьман тӑй­
ты щира нєпека хӑншты вєр 
оӆӑӊӑн мирхот вәс. 

Щи хӑтӆӑн экспертной совет 
тӑхи ёх ӆапӑт вохты нєпек нух 
вантсӑт. Иса китум нєпекӑт кўтн 
тәп ит пирисӑт, щит «Нэӊэ» нєм­
пи юрн мир ар. Тӑм нєпек Тайна 
Юрьевна Карымова китӑс. 

Юрн ар Нени Вэлла хӑншӑс па 
арийс, ӆўв Варьёган кәртӑн вәс. 
Щи арн ӆўв путӑртӑс, хутыса ён­
тӑсӆ, шўкщӑӆ, хот вєрӑт вєрӆ. 

Щӑӆта мирхотн кәща ёх хәӆум 
хӑннєхә оӆӑӊӑн нєпекӑт уша 
павӑтсӑт, щит шуши мир йис 
вєрӑт тәса вәты хуятӑт. Ӆыв 
эвӑӆтэӆа кӑт хуят пирисы:

1. Мавра Михайловна Канева 
(Касум вош, Нуви сӑӊхум район). 
Ӆўв ар оӆ мӑр сӑран ясӑӊӑн арӑт, 
моньщӑт, йис путрӑт ӑктыӆӑс па 
щитӑт «Асъя кыа» тӑхийн якты­
ариты ёх пиӆа арисӑт, путӑртсӑт. 
Щи вєр пӑты «За вклад в разви­
тие межэтнических отношений» 
нємпи вухӑӊ нётупсыйн мӑсы.

2. Евгения Даниловна Салахова 
(Касум вош, Нуви сӑӊхум рай­
он). Ӆўв хурамӑӊа хӑнты арӑт 
арийӆ, Касум вош театрӑн арсыр 
ӆўӊӑӆтупӑт юнтӑӆ. Ӆўв ар оӆ 

мӑр няврємӑт хӑнты арӑт ариты 
вәнӆтӑӆ. Ар ишӑк нєпекӑн па 
«Признание» нємпи «Югра ӆыӆ­
ӊуптӑты» тӑхийн миюм мевӆ 
посн катӆуптӑсы. 

Ешавәӆ щи нєӊӊӑн нємӊӑн 
«Мастера фольклора коренных 
малочисленных народов Севе­
ра Ханты­Мансийского авто­
номного округа – Югры» реестр 
хущи хӑншӆыйӊӑн. Щӑӆта щӑта 
«Неӊэ» юрн ар ӆўӊӑтты, хәӆӑнт­
ты рӑхӆ.

Ханты ясӑӊа тулмащтӑс 
Надежда НОВЬЮХОВА 

 
 

Нени Вэлла Евгения Салахова Мавра Канева

Мирхот пурайн

Ольга Ерныхова

